
 
 

ᓄᓇᕗᑦ   ᑲᓇᑕᒥ 
 
 

ᓄᓇᕗᑦ ᒪᓕᒐᓕᐅᕐᕕᖓ 
 
 
 

ᓯᑕᒪᖓᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 26 
 

ᓇᒡᒐᔾᔭᐅ, ᓯᑎᐱᕆ 17, 2007 
 

ᖁᑉᐱᕐᓂᓖᑦ 1738ᒥᒃ 1751ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ 

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᑲᑎᒪᔨᕋᓛᓕᐅᖅᑎᒃᑯᑦ       

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

 ᒪᓕᒐᓕᕆᔨ 
ᓲᓴᓐ ᑰᐸ  

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

ᐃᓗᓕᖏᑕ ᓇᓕᖅᑲᖏᑦ 

ᖃᐅᑕᒫᒧᑦ ᖃᐅᔨᒋᐊᕈᑎᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᓯᑎᐱᕆ 17, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ, ᐊᖓᔪᖅᑳᖅ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, 
ᐊᖓᔪᖅᑳᖅ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ 
ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳᖅ ᐃᐊᑦ ᐲᑯ, ᐊᖓᔪᖅᑳᖅ ᑕᐃᕕᑦ ᓯᒪᐃᓚᒃ, 
ᐊᖓᔪᖅᑳᖅ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎᐅᑉ ᑐᓪᓕᐊ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᑰᓕ ᑐᒃᓯᐊᓂᒃᑯᑦ 
ᒪᑐᐃᖅᓯᔪᓐᓇᕐᒪᖔᑦ. 
 
>>ᑐᒃᓯᐊᖅᑐᑦ 
 
ᐅᖃᖅᑎᐅᑉ ᑐᓪᓕᐊ: ᐅᓪᓛᒃᑯᑦ ᑐᓐᖓᓱᒋᑦᓯ, [ᓯᕗᓕᖅᑎ], ᓄᓇᕗᒻᒥᐅᑦ ᐊᒻᒪᓗᑦᑕᐅᖅ ᓂᕈᐊᖅᑕᐅᓯᒪᔪᑦ ᑕᒪᐅᖓ 
ᓄᓇᕗᒧᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ, ᑲᑎᒪᔨᐅᖃᑎᒃᑲ.  
 
ᐅᖃᖅᑎᑦᑎᔩ, ᒫᓐᓇ ᐊᐱᕆᔪᒪᔪᖓ ᑖᓐᓇ ᒪᓕᒐᖅ ᐊᑐᓐᖏᓚᐅᑲᒍᒪᓪᓗᒍ 18(1), ᒫᓐᓇ ᑲᑎᒪᔨᐅᖃᑎᓐᓄᑦ 
ᐃᓘᓇᑐᑦ ᐊᖏᖅᑕᐅᔪᒪᔪᖓ ᐊᖏᖃᑎᒋᔪᒪᓪᓗᒋᑦ ᑖᒃᑯᐊ ᑲᑎᒪᔨᐅᖃᑎᒃᑲ ᑕᕝᕙᓂ ᐃᒡᓗᒥᑦ ᑖᓐᓇ ᒪᓕᒐᖅ 
ᐊᑐᖏᓚᐅᑲᒍᒪᓪᓗᒍ 27(2) ᑕᕝᕗᖓ ᑲᔪᓯᑲᐅᑎᒋᔪᒪᓪᓗᖓ ᑕᕝᕗᖓ ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᓕᖕᒧᑦ 14-ᒥ 
ᐅᓪᓗᒥ ᑲᑎᒪᔾᔪᑎᒃᓴᕆᓂᐊᖅᑕᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐸᓇᐸᔅ. ᑖᓐᓇ ᐊᖏᖅᑕᐅᔪᒪᒻᒪᑦ ᓇᒻᒪ 14-ᒧᑦ 
ᑲᑎᒪᔾᔪᑎᔅᓴᓅᑦᑕᐅᑎᒋᔪᒪᓪᓗᓂ. ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. ᑲᔪᓯᓂᐊᖅᑯᒍᑦ 14. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕈᑎᓄᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 017 - 2(4): ᓯᕗᓕᖅᑎ ᐃᓂᖅᑎᖅᑕᐅᓂᖓ - ᖃᐅᔨᒃᑲᐃᒍᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᐱᖓᓲᓕᖅᓲᑕᐅᓕᖅᑲᑦ, ᓯᑎᐱᕆ 19-ᖑᓕᖅᑲᑦ, 
ᐱᖁᔨᕗᖔᓛᕋᒪ:  
 
ᐱᖃᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒥ ᐃᖃᓗᐃᑦ ᕿᑎᐊᓄᑦ, ᓯᕗᓕᖅᑎᐅᔪᖅ 
ᐃᓂᖅᑎᖅᑕᐅᖁᔭᐅᖁᓪᓗᓂ ᓄᓇᕗᒻᒥ. 
 
ᐅᖃᖅᑏ, ᓈᒻᒪᓯᑉᐸᓪᓗ ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᓛᕐᒥᔪᖓ ᐅᓪᓗᒥ ᑲᑎᒪᓂᑦᑎᓐᓂ ᑲᒪᒋᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔾᔪᑎᔅᓴᖅ 14. ᖃᐅᔨᒃᑲᐃᔾᔪᑦ. ᒥᔅᑕ ᑐᑐ. 
 
ᐱᒋᐊᖅᑎᑕᖅ 018 - 2(4): ᑲᑎᒪᓂᕐᒥᒃ ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᑐᑐ) 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ, ᐱᖓᓲᓕᖅᓲᒥ, ᓯᑎᐱᕆ 19, ᐱᖁᔨᕗᖔᕐᓂᐊᕋᒪ: 
 
ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ, ᐊᑐᖅᑎᓐᖏᓪᓗᒍ ᒪᓕᒐᖅ 4, ᒪᓕᒐᓕᐅᖅᑏᑦ 
ᐱᔭᕇᓂᐊᕐᖓᑕ ᐃᖃᓗᓐᓂ ᐊᒃᑑᕙ 23, 2007-ᖑᕋᓱᓐᓂᖓᓂ. 
 
ᐅᖃᖅᑏ, ᓈᒻᒪᓯᑉᐸᓪᓗ ᐊᖏᖅᑕᐅᔪᒪᓂᐊᕐᒥᔪᖓ ᑖᓐᓇ ᑲᒪᒋᔪᒪᓂᐊᕐᓗᒍ ᐱᖁᔨᕗᖔᕈᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ. ᑲᑎᒪᔾᔪᑎᔅᓴᖅ 15. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᓂᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓂ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᖅ 16. 
ᐱᖁᔨᕗᖔᕈᑏᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᖁᔨᕗᖔᕈᑎᒃᓴᖅ 
ᐅᓪᓗᒥ ᑲᒪᒋᔭᐅᖁᓪᓗᒍ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑖᓐᓇ ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᖕᒪᑦ ᐱᖁᔨᕗᖔᕈᑎᖓ 
ᐅᓪᓗᒥ ᐱᓕᕆᔭᐅᖁᓪᓗᒍ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐊᑏ ᑲᔪᓯᒋᐊᓕᕆᑦ, ᒥᔅᑕ ᐲᑕᓴᓐ.  
 
ᐱᒋᐊᖅᑎᑕᖅ 017 - 2(4): ᓯᕗᓕᖅᑎ ᐃᓂᖅᑎᖅᑕᐅᓂᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐃᒪᐃᒻᒪᑦ ᓯᕗᓕᖅᑎᖓᑦ ᓄᓇᕗᒻᒥ ᓂᕈᐊᖅᑕᐅᖃᑦᑕᕐᒪᑦ ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᑭᒡᒐᖅᑐᐃᖁᔭᐅᓪᓗᓂ 
ᓄᓇᕗᒻᒥᐅᑕᓕᒫᑦᑎᐊᓂᑦ; 
 
ᐊᒻᒪ ᐃᒪᐃᒻᒪᑦ ᑲᒪᒋᔭᖏᑦ ᑖᔅᓱᒪ ᐃᖅᑲᓇᐃᔮᖓᔪᖅ ᖁᕝᕙᓯᑦᑎᐊᖅᑐᒃᑯᑦ ᐱᓂᐊᕐᓂᖃᕆᐊᖃᕐᒪᑦ ᐊᒻᒪ 
ᐋᖅᑭᑎᐊᖅᓯᒪᓗᓂ ᐱᕈᓗᑐᐃᓐᓇᓐᖏᓪᓗᓂ ᐃᓄᒃ, ᐃᒻᒥᓂᒡᓗ ᖁᕝᕙᖅᓯᒪᓐᖏᓪᓗᓂ ᓈᖅᑭᒍᓱᒡᓗᓂᓗ 
ᐅᐱᒍᓱᒡᓗᓂᓗ; 
 
ᐊᒻᒪ ᐃᒪᐃᒻᒪᑦ ᓄᓇᕘᒥ ᓯᕗᓕᖅᑎᐅᔪᖅ ᑖᓐᓇ ᐃᓕᓴᖅᓯᓚᐅᕐᒪᑦ ᐅᖃᕐᓂᕐᓘᑎᖃᓚᐅᕐᓂᕐᒥᓂᒃ ᐊᖏᔪᖅᑲᐅᑏᑦ, 
ᐃᖅᑲᓇᐃᔭᖅᑏᑦ ᐊᕐᓇᖅ ᓵᖓᓃᑎᓪᓗᒍ ᓄᓇᕗᒻᒥ ᓄᓇᓖᑦ ᑲᑐᔾᔨᖃᑎᒌᖏᑦ ᑲᑎᒪᔾᔪᐊᖅᑎᓪᓗᒋᑦ 
ᐊᕐᕌᒍᒋᔭᑦᑎᓐᓂ ᓛᐸᑐᐊᒥ ᑕᐃᒪᐃᒋᐊᖃᓐᖏᒃᑲᓗᐊᖅᖢᓂ ᐱᓕᕆᔨᒻᒪᕆᑎᑐᑦ ᐱᓂᐊᕐᓂᖃᓚᐅᓐᖏᒻᒪᑦ, ᑕᒪᓐᓇᓗ 
ᓈᒻᒪᓐᖏᒻᒪᑦ; 
 
ᐊᒻᒪ ᐃᒪᐃᒻᒪᑦ ᐊᕐᓇᐃᑦ ᓄᓇᕘᒥᐅᑕᐅᔪᑦ ᐱᑦᑎᐊᖅᑕᐅᓗᑎᒃ, ᐅᐱᒋᔭᐅᓗᑎᒡᓗ ᐱᓂᐊᕐᓂᖃᕆᐊᖃᕐᒪᑕ; 
 
ᐊᒻᒪ ᐃᒪᐃᒻᒪᑦ ᑲᑎᒪᔨᖏᑦ ᒪᓕᒐᓕᐅᖅᑎᒃᑯᑦ ᐃᓱᒪᖕᒪᑕ ᒪᓕᒐᓕᐅᕐᕕᒻᒧᑦ ᒪᒥᐊᑦᑕᕆᐊᖃᕋᓱᒋᔾᔪᓂᐅᒃ ᐊᒻᒪ 
ᓄᓇᕗᒻᒥᐅᑕᓕᒫᓄᑦ ᐅᐱᒋᔭᐅᓂᖓ ᑎᑎᕋᕐᕕᖓᑕ ᐅᑎᖅᑎᑕᐅᖁᓪᓗᒍ; 
 
ᐊᒻᒪ ᐃᒪᐃᒻᒪᑦ ᑲᑎᒪᔩᑦ ᒪᓕᒐᓕᐅᖅᑎᑯᓐᓄᑦ ᓯᕗᓕᐅᖅᑎᒥᒃ ᐊᒃᓱᕉᕐᓇᖅᑐᒥᒃ ᐱᓕᕆᐊᖃᖃᑦᑕᕐᒪᑦ 
ᐃᓅᓯᓕᕆᔭᐅᖁᓪᓗᒍ; 

ᐊᒻᒪ ᑕᐃᒪᐃᒻᒪᑦ ᐱᒋᐊᖅᑎᑦᑎᕗᖓ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᖓᓄᑦ ᐊᐃᑉᐱᖅᑕᐅᓪᓗᖓ, ᓯᕗᓕᖅᑎ 
ᓄᓇᕗᒻᒥ ᐃᓂᖅᑎᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 
 
ᐱᒋᐊᓚᐅᓐᖏᓐᓂᑦᑎᓐᓂ. . . ᒪᒥᐊᓇᖅ.  
 
ᐱᖁᔨᕗᖔᕈᑎ ᓈᒻᒪᖕᒪᑦ. ᐱᒋᐊᓚᐅᓐᖏᓂᑦᑎᓐᓂ ᐊᐃᕙᐅᑎᒋᔭᐅᓂᖓᓂ ᑲᑎᒪᐅᑕᐅᒋᐊᓚᐅᓐᖏᓐᓂᖓᓂ ᑖᓐᓇ 
ᓵᑦᑎᓃᑦᑐᖅ, ᐅᖃᐅᓯᒃᓴᖃᕋᒪ ᐅᓄᓐᖏᑦᑑᒐᓗᐊᓂᒃ ᒪᓕᒐᐅᓂᐊᖅᑐᓂᒃ. 
 
ᐃᓘᓇᑦᑎᐊᖏᑦ ᒪᓕᒐᓕᐅᖅᑏᑦ ᓂᓪᓕᕈᓐᓇᕐᓂᐊᖅᑐᖅ 20-ᒥᓂᑦᔅ ᐅᖃᐅᓯᖃᕐᓗᑎᒃ ᐱᖁᔨᕗᖔᕈᑕᐅᔪᒧᑦ. 
ᐱᖁᔨᕗᖔᖅᑲᐅᔪᖅ ᓯᕗᓪᓕᖅᐸᐅᓗᓂ ᐅᖃᓪᓚᓐᓂᐊᕐᓗᓂ. ᑐᒡᓕᐊᓗ ᑐᒡᓕᐅᓗᓂ ᐅᖃᓪᓚᓂᐊᕐᓗᓂ ᑖᒃᑯᐊ 
ᑭᖑᓪᓕᖅᐹᒧᑦ ᓂᓪᓕᐅᑎᖃᕐᓂᐊᕐᒥᔪᖅ ᐊᐃᕙᐅᑎᒋᔭᐅᔪᒧᑦ ᑕᐃᓐᓇ ᐱᒋᐊᖅᑲᐅᔪᖅ. ᐱᖁᔨᕗᖔᖅᑕᐅᔪᒧᑦ. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓕᓴᖅᓯᔪᒪᔪᖓ, ᖁᔭᓕᓪᓗᖓᓗ ᒪᓕᒐᓕᐅᖅᑎᓕᒫᓂᒃ 
ᑕᕝᕗᖓ ᓴᓇᓚᐅᕐᒪᑕ ᐃᑲᔪᓚᐅᕐᒪᑕ ᓴᓇᑎᓪᓗᒋᑦ ᐱᖁᔨᕗᖔᕈᑎᒃᓴᓂᒃ.  
 
ᖃᐅᔨᒪᔪᓯ ᒪᓕᒐᓕᐅᖅᑏᑦ ᑲᑎᒪᔨᖏᑦ ᑕᒫᓂ ᐃᖃᓗᖕᓃᓯᒪᓕᕐᒪᑕ ᐅᓪᓗᓄᑦ ᐊᒥᓱᑲᓴᓐᓄᑦ ᑲᑎᒪᔭᖅᑐᖅᖢᑎᒃ 
ᑲᑎᒪᔨᕋᓛᑦ ᑲᑎᒪᓂᕆᔭᖏᓐᓄᑦ. ᑕᐃᒪᓐᓇ ᐱᕕᒃᓴᖃᕋᑦᑕ ᐃᓱᒪᒃᓴᖅᓯᐅᕈᑎᖃᑦᑎᐊᕐᓗᑕ 
ᑲᑎᒪᐅᑎᒋᔪᓐᓇᕐᓂᐊᕋᑦᑎᒍᑦ ᑕᒪᓐᓇ ᐱᕐᔪᐊᖑᔪᖅ ᐱᔾᔪᑎᐅᔪᖅ. ᐃᓕᓴᖅᓯᔪᖓ ᑲᒪᒋᔭᕆᐊᖃᖅᖢᒍ ᐃᓕᓴᖅᓯᔪᖓ 
ᐱᖁᔨᕗᖔᖅᑎᐅᓂᐊᖅᑎᓪᓗᖓ. 
 
ᐅᖃᖅᑏ, ᓂᕆᐅᑦᑐᖓ ᒪᓕᒐᓕᐅᖅᑏᑦ ᑲᑎᒪᔨᖏᑦ ᐅᓄᑲᓪᓚᑦᑐᑦ ᓂᓪᓕᓂᐊᕐᒥᒻᒪᑕ ᑖᒃᓱᒥᖓ 
ᑲᑎᒪᔾᔪᑎᖃᓕᖅᑎᓪᓗᑕ ᐱᖁᔨᕗᖔᕈᑎᒃᓴᒥᒃ.  
 
ᐅᕙᖓᓕ ᐱᒻᒪᕆᐅᓱᒋᒐᒃᑯ ᐅᖃᓪᓚᕈᒪᓪᓗᖓ ᐃᕐᖐᓐᓇᖅ ᑖᒃᑯᓄᖓ ᓄᓇᕗᒥᐅᑕᐅᔪᓄᑦ ᐅᓪᓗᒥ ᐅᕙᑦᑎᓐᓄᑦ 
ᓈᓚᒃᑐᓂᒃ ᐊᐱᖅᓲᑎᒋᔭᖏᑦ ᑭᐅᔭᐅᖁᓪᓗᒋᑦ. 
 
ᐅᖃᖅᑎᑦᑎᔩ, ᑕᐃᒪᓐᓇ ᐱᓂᐊᕐᓂᖃᖅᑐᖃᓚᐅᖅᑎᓪᓗᒍ ᐱᖁᔨᕗᖔᖅᑐᖃᕐᓂᐊᖅᑎᓪᓗᑕ, ᓂᕈᐊᖅᑎᒃᑲ ᐅᕙᓐᓄᑦ 
ᐃᓱᒫᓘᑎᖃᖅᖢᑎᒃ ᓂᓪᓕᖃᑦᑕᓚᐅᕐᒪᑕ. ᐊᒥᓱᐊᓗᖕᓂᒃ ᐊᐱᖅᓱᖅᑐᓂᒃ ᑭᒡᒐᑐᖅᑕᒃᑲᓂᒃ ᑐᓴᖃᑦᑕᓚᐅᖅᑐᖓ. 
ᐃᓚᖏᑦ ᑕᕝᕙ ᐅᑯᐊ ᐊᐱᖅᓲᑎᒋᔭᐅᖃᑦᑕᓚᐅᖅᑐᑦ ᐃᒪᓐᓇ:  
 
“ᓯᕗᓕᖅᑎᐅᑉ ᐅᖃᐅᓯᕆᔭᖏᑦ ᐅᖃᐅᓯᖃᖅᐹᑦ ᓄᓇᕗᒻᒥᐅᑦ ᒪᓕᒐᓕᐅᖅᑎᖏᑦ ᐊᕐᓇᓂᒃ ᐃᓱᒪᖃᕐᓂᕐᒥᓂᒃ 
ᓯᕗᓕᐅᖅᑎᐅᓂᐅᑉ ᒥᒃᓵᓄᑦ?” 
 
“ᑕᐃᒪᓐᓇᐃᑦᑐᖅ ᐅᖃᐅᓯᖅ ᓈᒻᒪᒋᔭᐅᕚ ᓴᓐᖏᔪᐊᓗᒻᒥᒃ ᐱᔪᓐᓇᕐᓂᐊᓗᒻᒥᒃ ᐃᖅᑲᓇᐃᔮᖃᖅᑎᓪᓗᒋᑦ?”  
 
“ᖃᓄᕐᓗ ᒪᓕᒐᓕᐅᖅᑏᑦ ᓯᕗᓕᖅᑎᒥᒃ ᑭᐅᓯᑎᑦᑎᓂᐊᖅᐸᑦ ᑖᒃᓱᒥᖓ ᐅᖃᐅᓯᕆᓚᐅᖅᑕᖓᓄᑦ?” 
 
ᐅᖃᖅᑎᑦᑎᔩ, ᑖᓐᓇ ᐱᖁᔨᕗᖔᖅ ᓵᑦᑎᓐᓃᑦᑐᖅ ᑭᐅᖁᔨᓇᐅᒐᓗᐊᖅ ᑖᒃᑯᓄᖓ ᐊᐱᖅᓲᑎᒋᔭᐅᓚᐅᖅᑐᓄᑦ.  

ᑕᐃᒃᑯᐊ ᐊᔭᐅᖅᑐᖅᑕᐅᖃᑦᑕᕐᒪᑕ ᓂᕈᐊᖅᑕᐅᓯᒪᔪᑦ ᐊᒃᓱᕈᖅᑎᑕᐅᓪᓗᑎᒃ ᐱᓕᕆᐊᒃᓴᖏᑦ ᐅᓄᖅᑐᐊᓘᒻᒪᑕ 
ᐊᒃᓱᕉᕐᓇᖅᖢᑎᒡᓗ ᓂᕈᐊᖅᑕᐅᓯᒪᔫᓪᓗᓂ.  
 
ᑭᓯᐊᓂᓕ ᑖᓐᓇ ᐱᔾᔪᑎᑦᑎᐊᕙᐅᓐᖏᒻᒪᑦ ᓂᕈᐊᖅᑕᐅᓯᒪᔪᖅ ᑕᐃᒪᓐᓇ ᐱᓂᐊᕐᓂᖃᖅᑎᓪᓗᒍ ᐱᕐᔪᐊᕌᓗᒻᒥᒃ. 
ᑕᖅᑲᒃᑯᐊ ᐃᓘᓇᑕ ᐊᒃᓱᕉᓯᖃᑦᑕᕋᑦᑕ ᐃᖅᑲᓇᐃᔮᑦᑎᓐᓂᒃ.  
 
ᓄᓇᕗᒻᒥᐅᑦ ᓂᕆᐅᒃᑐᑦ ᐱᐅᔪᓂᒃ ᓂᕆᐅᒃᑐᑦ ᓯᕗᓕᖅᑎᒥᓂᒃ ᐊᖏᔪᓂᒃ. ᑖᓐᓇ ᐱᖁᔨᕗᖔᑎᐅᔪᖅ 
ᑭᐅᔾᔪᑕᐅᓇᓱᒃᑐᖅ ᑕᖅᑲᒃᑯᓄᖓ ᐃᓘᓇᖏᓐᓄᑦ ᐊᒻᒪ ᒪᓕᒐᓕᐅᖅᑎᓕᒫᓄᑦ. 
 
ᐅᖃᖅᑎᑦᑎᔩ, ᐅᓪᓗᒥ ᑕᒫᓃᒃᑲᔭᓐᖏᓐᓇᒪ ᑭᓯᐊᓂ ᐊᕐᓇᐃᑦ ᓴᓐᖏᔪᐊᓘᖕᒪᑕ ᐅᓄᖅᑐᑦ ᐅᕙᓐᓄᑦ 
ᑕᑎᒌᓐᓇᖃᑦᑕᖅᓯᒪᔭᒃᑲ ᐅᖃᐅᔾᔨᒋᐊᖅᑎᒋᓪᓗᒋᑦ, ᐃᑲᔪᖅᑎᒋᓪᓗᒋᓪᓗ.  
 
ᒫᓐᓇ ᑕᒪᓐᓇ ᐊᐃᑦᑖᕆᓚᐅᖅᑕᕋ, ᓄᒫᓇᖅᖢᓂᓗ ᑐᓴᕋᒃᑯ. ᖃᐅᔨᒪᒐᒪ ᐊᕐᓇᓂᒃ ᐅᐱᒍᓱᒃᖢᖓᓗ ᑕᐃᒃᑯᐊ 
ᐃᓚᐅᑦᑎᐊᓚᐅᕐᒪᑕ. ᑕᒪᕐᒥᒃ ᓱᓕ ᐃᖅᑲᓇᐃᔭᖃᑦᑕᕐᒪᑕ ᐊᒃᓱᕈᑦᑎᐊᖅᖢᑎᒃ ᓄᓇᕗᒻᒥᐅᓕᒫᑦᑎᐊᑦ 
ᑭᒡᒐᑐᖅᑕᐅᓪᓗᑎᒃ. ᐋᓐᓂᕐᓇᖅᑐᑦ ᐅᖃᐅᓰᑦ ᑕᒪᒃᑯᐊ ᓈᒻᒪᓐᖏᒻᒪᑕ ᐅᕙᑦᑎᓄᓪᓗ ᐃᓗᐊᕋᑎᒃ. 
 
ᐅᖃᖅᑎᑦᑎᔩ, ᐅᑉᐱᕈᓱᒃᑐᖓ ᐱᖁᔨᕗᖔᖅ ᓵᑦᑎᓐᓃᑦᑐᖅ ᓇᓗᓇᐃᖅᓯᖕᒪᑦ ᑕᖅᑲᒃᑯᓄᖓ 
ᓂᕈᐊᖅᓯᒋᖃᑦᑕᖅᑕᓐᓄᑦ ᐱᓕᕆᐊᒃᓴᕗᑦ ᐊᒃᓱᕉᑎᒋᖃᑦᑕᕋᑦᑎᒍ.  
 
ᑭᐅᒋᓪᓗᓂ ᑕᒪᒃᑯᓄᖓ ᐃᒻᒥᓂᒃ ᖁᕝᕙᓱᓐᖏᓐᓂᕐᒥᒃ ᓈᖅᑭᒍᓱᖕᓂᕐᒥᒃ ᐅᐱᒍᓱᖕᓂᕐᒥᒃ ᐊᓯᖏᓐᓄᑦ ᐊᒻᒪᓗ ᐅᕙᒍᑦ 
ᒪᓕᒐᓕᐅᖅᑎᐅᓪᓗᑕ ᓯᕗᓕᖅᑎᒥᒃ ᐅᒃᐱᕈᓱᒃᑲᑦᑕ ᒐᕙᒪᒃᑯᑦ ᐃᓕᓴᖅᓯᔭᕆᐊᖃᕐᒪᑕ ᐅᓄᖅᑐᒻᒪᕆᐊᓗᐃᑦ 
ᑕᖅᑲᓃᑦᑐᑦ ᑎᑭᒥᐅᔪᓪᓗ ᓄᓇᕗᒥᐅᑕᐅᔪᑦ ᑕᖃᔪᐃᑦᑑᓪᓗᑎᒃ ᐃᖅᑲᓇᐃᔭᖃᑦᑕᕐᒪᑕ ᐱᐅᓯᒋᐊᖅᑕᐅᖁᓪᓗᒋᑦ 
ᓄᓇᕗᒻᒥᐅᑦ ᐃᓅᓯᖏᑦ. ᐃᓱᒋᔭᖏᑦ ᐃᖅᑲᓇᐃᔮᖏᓪᓗ ᐃᓛᓐᓂᒃᑯᑦ ᐊᔾᔨᒋᖃᑦᑕᕐᓂᐊᓐᖏᑕᒃᓴᕆᔭᕋᓗᐊᕗᑦ 
ᑭᓯᐊᓂ ᐱᓂᐊᕐᓂᖃᕐᕕᐅᔭᕆᐊᓖᑦ ᐅᐱᒋᔭᐅᓗᑎᒃ ᐱᑦᑎᐊᕐᓗᑎᒃ. 
 
ᐅᖃᖅᑎᑦᑎᔩ, ᐱᖁᔨᕗᖔᕈᑎ ᐃᓂᖅᑎᕆᔾᔪᑎ ᑖᓐᓇ ᑕᐃᒪᓐᓇᕈᓗᑐᐃᓐᓇᐅᓐᖏᒻᒪᑦ. ᑖᓐᓇ ᐱᒻᒪᕆᐊᓘᖕᒪᑦ 
ᓂᕈᐊᖅᑕᐅᓯᒪᔪᖅ ᐱᖁᔭᓕᐅᕐᕕᒃᔪᐊᒥ ᒪᓕᒐᕆᒻᒪᔾᔪᒃ ᐊᑐᖅᑕᐅᔪᒪᓱᐃᑦᑑᒐᓗᐊᖅ.  
 
ᑭᓯᐊᓂᓕ ᐃᓂᖅᑎᕆᓂᕐᒧᑦ ᐱᖁᔨᕗᖔᕈᑎᐅᔪᖅ ᐱᖅᔪᐊᖑᒻᒪᑦ ᑲᑎᒪᔾᔪᐊᖅᑎᓪᓗᑕ ᒪᓕᒐᓕᐅᖅᑏᓪᓗ 
ᐱᖅᔪᐊᕆᔭᐅᓂᐊᖅᑐᖅ. ᐅᒃᐱᕈᓱᒃᑐᖓ ᐊᓂᒍᖅᑎᑕᐅᑉᐸᑦ ᐱᖁᔨᕗᖔᕈᑎ ᐊᓂᒍᖅᐸᑦ ᑕᖅᑲᒃᑯᐊ ᒪᒥᓴᕐᓂᐊᕐᓗᑎᒃ 
ᐊᒻᒪᓗ ᒪᓕᒐᓕᐅᕐᕕᒃ ᐅᐱᓐᓇᖅᓯᒃᑲᓐᓂᕐᓂᐊᕐᓗᓂ.  
 
ᐃᓘᓐᓇᖏᑦ ᑎᓕᐅᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᕈᑎᒧᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐃᑉᐱᖅᑕᐅᓪᓗᖓ ᑖᒃᓱᒧᖓ ᐱᖁᔨᕗᖔᕈᑎᒧᑦ, ᓂᑯᕕᑉᐳᖓ 
ᐅᖃᐅᓯᖃᕈᒪᓪᓗᖓ ᐃᑲᔪᖅᑐᐃᓂᐊᕋᒪ. 

ᐅᖃᖅᑎᑦᑎᔩ, ᐱᒋᐊᖅᑎᑦᑎᔪᒪᔪᖓ ᑖᓐᓇ ᓵᑦᑎᓐᓃᑦᑐᖅ ᐱᔭᕐᓂᓐᖏᑦᑐᐊᓘᒐᓗᐊᖅᑎᓪᓗᒍ ᑭᓯᐊᓂ ᐅᕙᒍᑦ 
ᑲᑎᒪᔨᐅᔪᒍᑦ ᒪᓕᒐᓕᐅᕐᕕᒃ ᑲᑎᒪᔨᖏᓐᓄᑦ ᐱᓕᕆᐊᖃᕆᐊᖃᕋᑦᑕ ᓴᖅᑭᔮᑦᑎᐊᕐᓗᑕ ᐃᓱᒪᓕᐅᑦᑎᐊᕐᓗᑕᓗ 
ᓇᓗᓈᕿᓐᖏᓪᓗᑕ.  
 
ᐃᓘᓐᓇᑕ ᖃᐅᔨᒪᒐᑦᑕ ᑕᒪᒃᑯᓂᖓ ᐱᓂᐊᕐᓂᕆᔭᐅᓚᐅᖅᑐᓂᒃ ᓈᒻᒪᓐᖏᑦᑐᓂᒃ ᑕᐃᒪᓐᓇ 
ᑲᑎᒪᔾᔪᐊᕆᐊᖃᓯᑲᓪᓚᒃᑲᑦᑕ ᓈᒻᒪᓐᖏᓈᓚᐅᖅᑐᓄᑦ.  
 
ᐅᖃᖃᑎᒋᓪᓗᒋᑦ ᑲᑎᒪᔨᐅᖃᑎᒃᑲ ᓂᕈᐊᖅᑕᐅᕕᒋᓯᒪᔭᒃᑲᓗ ᓇᓗᓇᕈᓐᓃᕋᑦᑕ ᑕᖅᑲᒃᑯᐊ ᐃᒃᐱᒍᓱᖕᒪᑕ 
ᓂᕆᐅᖕᒪᑕᓗ ᑖᓐᓇ ᑲᒪᒋᔭᐅᖁᓪᓗᒍ ᓯᕗᒧᐊᕈᓐᓇᕐᓂᐊᕋᑦᑕ ᐊᒻᒪ ᐊᐅᓪᓗᔾᔨᔪᓐᓇᕐᓂᐊᕋᑦᑕ ᐃᖅᑲᓇᐃᔮᒃᓴᑦᑎᓐᓂᒃ 
ᐱᒻᒪᕆᐊᓗᖕᓂᒃ ᓵᑦᑎᓐᓃᑦᑐᓂᒃ.   
 
ᑖᓐᓇ ᐱᖁᔨᕗᖔᕈᑎ ᓈᒪᒋᔭᕋ ᑕᐃᒪᓐᓇᐃᓐᓂᐊᕋᓱᒋᓪᓗᒍ ᑐᕌᒐᒃᓴᑦᑎᓐᓄᑦ ᑎᑭᓪᓗᓂ.  
 
ᐅᒃᐱᕈᓱᒃᑐᖓ ᐅᖃᐅᓰᑦ ᑖᒃᑯᐊ ᒪᓕᒐᓕᐅᕐᕕᖕᒥ ᓇᓗᓇᐃᖅᑕᐅᓯᒪᑦᑎᐊᕐᓂᐊᖅᑐᑦ ᓂᕈᐊᖅᑕᐅᓯᒪᒐᑦᑕ 
ᐃᓕᓴᖅᓯᒪᒐᑦᑕᓗ ᑕᖅᑲᒃᑯᓄᖓ ᓂᕆᐅᒋᔭᐅᕕᐅᖃᑦᑕᕋᑦᑕ ᐃᓘᓐᓇᑦᑎᐊᑕ.  
 
ᐄ, ᖁᕝᕙᓯᒃᑐᐊᓗᖕᒥᒃ ᑕᐅᑐᒃᑕᐅᖃᑦᑕᕋᑦᑕ, ᑭᓯᐊᓂᓕ ᑕᕝᕗᖓ ᓂᕈᐊᒐᒃᓴᓐᖑᖁᔭᐅᓚᐅᖏᓐᓇᑦᑕ. ᐃᒻᒥᓂᒃ 
ᑕᕝᕗᓐᖓᓚᐅᕋᑦᑕ ᓂᕈᐊᒐᒃᓴᓐᖑᕈᒪᓪᓗᑕ - ᑕᐃᒪᓐᓇᐃᓕᐅᓚᐅᕋᑦᑕᓗ - ᑕᒪᒃᑯᐊ ᓂᕈᐊᒐᒃᓴᓐᖑᕈᒪᓚᐅᕐᓂᕆᔭᕗᑦ 
ᐱᓕᕆᐊᒃᓴᕗᑦ ᐊᖏᖅᓯᒪᔭᕗᑦ. 
 
ᐅᖃᖅᑎᑦᑎᔩ, ᓄᓇᕗᒻᒥᐅᑕᐅᓪᓗᑕ ᐅᓪᓗᒥ ᑲᑎᒪᓕᕈᑦᑕ ᑕᒪᓐᓇ ᐱᒻᒪᕆᐊᓘᖕᒪ ᑭᐅᔭᕆᐊᖃᕐᓂᕗᑦ 
ᓯᕗᓕᖅᑎᐅᓂᕗᑦ ᐊᒻᒪ ᑲᒪᒋᔭᕆᐊᖃᕐᓂᕗᑦ.  
 
ᑖᓐᓇ ᐱᔾᔪᑎᒋᓪᓗᒍ, ᓄᓇᕗᒻᒥᐅᑦ ᓇᖕᒥᓂᖅ ᐊᒻᒪ ᐃᓘᓐᓇᖏᑦ ᒪᓕᒐᓕᐅᖅᑎᐅᖃᑕᐅᔪᑦ 
ᓇᓗᓇᐃᖅᓯᒪᑦᑎᐊᖅᑐᒥᒃ ᓴᖅᑭᔮᑦᑎᐊᖅᑐᒥᒃ ᒪᒥᐊᕝᕕᐅᔭᕆᐊᖃᕐᒪᑕ.  
 
ᐃᓕᓴᖅᓯᔪᒍᑦ ᑕᒪᓐᓇ ᐱᓂᐊᕐᓂᐅᓚᐅᖅᑐᖅ ᓄᓇᕗᒻᒥᐅᓂᒃ ᓲᕐᓗ ᑕᑯᓐᓇᑦᑎᐊᖅᑎᑦᑎᔪᓐᓃᓚᐅᕐᒪᑦ 
ᓇᓚᒎᓐᖏᑦᑐᕐᓗ ᑲᓇᑕᒥᐅᓄᑦ ᑕᑯᓐᓇᖅᑕᐅᓪᓗᓂ.  
 
ᐱᒻᒪᕆᐅᔪᖅ ᐃᓕᓴᖅᓯᔭᕆᐊᖃᕋᑦᑕ ᐊᑕᐅᓯᑐᐃᓐᓇᕈᓗᖕᒥᒃ ᐃᓄᖕᒥᒡᓘᓐᓃᑦ ᐱᓐᖏᒻᒪᑦ ᑭᓯᐊᓂ ᐅᕙᒍᑦ 
ᐃᓗᐃᒃᑲᐅᓗᑕ ᑭᒡᒐᖅᑐᐃᔭᕆᐊᖃᕋᑦᑕ. 
 
ᐅᖃᖅᑏ, ᐅᒃᐱᕈᓱᒃᑐᖓ ᐃᓘᓐᓇᑕ ᐃᑲᔪᖅᑐᐃᒍᑦᑕ ᐱᖁᔨᕗᖔᒥᒃ ᓴᖅᑭᑦᑎᓂᐊᕐᒪᑦ ᑕᖅᑲᒃᑯᓄᖓ ᓇᓛᒎᖅᑐᒃᑯᑦ 
ᐃᓄᖕᓄᓪᓗ ᐊᒻᒪ ᐊᑕᐅᓯᐅᓪᓗᑕ ᓂᑯᕕᖁᓪᓗᑕ ᓈᓴᐃᔭᕆᐊᖃᓕᖅᐸᑕ ᓂᕈᐊᖅᑕᑦᑎᓐᓂᒃ. 
 
ᐅᖃᖅᑎᑦᑎᔩ, ᐅᖃᐅᓯᕆᔭᕆᐊᖃᕋᒃᑯ ᑖᒃᑯᐊ ᓴᖅᑭᓐᓂᐊᖅᑐᑦ ᑕᕝᕙᓐᖓᑦ ᐱᔾᔪᑎᒥᒃ. ᑭᒃᑯᐃᓐᓇᐃᑦ 
ᑕᐃᒪᓐᓇᐃᑦᑐᖃᖅᑎᓪᓗᒋᑦ ᑕᐃᒪᐅᓕᔭᐅᓚᐅᖅᑐᑦ ᐃᓱᒫᓘᑎᒥᓂᒃ ᓴᖅᑭᑎᑦᑎᑎᓪᓗᒋᑦ, ᐃᓱᒪᒋᓚᐅᖅᑕᒃᑲᑦ 
ᐊᒃᓱᕉᓴᖅᖢᑎᒃ ᐃᒻᒥᓂᒃ ᑭᓯᐊᓂ ᐃᓕᕋᓱᒃᑕᐃᓕᒪᓪᓗᑎᒃ ᓴᖅᑭᑦᑎᓚᐅᕐᒪᑕ ᑕᐃᒃᑯᐊ.  
 
ᐱᔭᕐᓂᓐᖏᑦᑐᕈᓗᖕᒪᑦ ᐅᖕᓂᕐᓗᒃᓴᕆᐊᒃᓴᖅ ᐱᓂᐊᕐᓂᕆᔭᐅᔪᕕᓂᖅ ᐱᐅᓐᖏᑦᑐᒥᒃ.  
 
ᑭᓯᐊᓂ ᓂᕈᐊᖅᑕᐅᓯᒪᕕᒃᑲ ᐃᒃᐱᒍᓱᓚᐅᖅᑐᑦ ᓂᓪᓕᕈᒪᖃᑦᑕᓚᐅᓐᖏᑦᑐᑦ ᐊᑭᓂᐊᕐᓂᐊᖅᑕᐅᓇᓱᒋᓪᓗᑎᒃ ᐃᒥᖕᓂᒃ 
ᐃᓚᖏᓪᓘᓐᓃᑦ ᐃᖅᑲᓇᐃᔮᖏᑎᒍᓪᓘᓐᓃᑦ. 

ᐅᖃᖅᑏ, ᖃᐅᔨᒪᔪᑎᑦ ᑕᒪᓐᓇ ᐃᓱᒫᓘᑎ ᓴᖅᑭᒃᑎᖃᑦᑕᖅᓯᒪᒐᒃᑯ ᐃᖃᓗᖕᓂ ᖃᓄᖅ ᑕᒪᒃᑯᐊ 
ᐱᓂᐊᕐᓂᕆᔭᐅᖃᑦᑕᖅᓯᒪᔪᑦ ᐃᖅᑲᖅᑐᐃᕕᒃᑯᓪᓗ ᓵᖓᓅᖅᓯᒪᔪᑦ ᐃᓱᒫᓘᑎᖃᖃᑦᑕᕐᒪᑕ. 
 
ᐅᖃᖅᑏ, ᑲᖔᓚᐅᖅᑐᖓ ᒪᐃᔭᕗᑦ ᐃᖃᓗᖕᓄᑦ ᓂᕈᐊᖅᑕᐅᓯᒪᔪᕐᓗ ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᖏᓐᓄᑦ 
ᐃᒃᐱᒍᓱᓚᐅᕐᒪᑕ ᐃᑲᔪᖅᑕᐅᔪᒪᓪᓗᓂ ᐃᓱᒫᓘᑎᖃᓚᐅᕐᒥᖕᒪᑦ ᑕᐃᓐᓇ ᑎᒥᖁᑎᒋᔭᖓ ᓱᒋᐊᖅᑕᐅᖁᓇᒍ ᑕᕝᕙᓂ 
ᑲᑎᒪᔾᔪᐊᕈᑎᒋᔭᑦᑕᑦᑎᓐᓂ.  
 
ᐅᖃᐅᑎᓚᐅᖅᑕᒃᑲ, ᐅᖃᖅᑏ, ᐃᓘᓐᓇᑕ ᑕᐃᒪᓐᓇ ᑲᑎᒪᔨᐅᖃᑕᐅᔪᒍᑦ ᐊᑭᓂᐊᖁᔨᓐᖏᓚᒍᑦ ᑖᒃᓱᒪᓐᖓᑦ 
ᑲᑎᒪᓂᕐᒥᒃ ᓴᖅᑭᑦᑐᓂᒃ ᓄᓇᓕᖁᑎᑦᑎᓐᓂᓪᓘᓐᓃᑦ ᓂᕈᐊᖅᑕᐅᓯᒪᔪᒧᑦ ᐱᖁᔨᕗᖔᕈᑦᑕ ᐅᓪᓗᒥ. 
 
ᓄᑖᒥᒃ ᐃᓕᓐᓂᐊᕐᕕᑦᑖᕆᐊᖃᕐᒪᑕ ᐋᓐᓂᐊᕕᒃᓴᐃᓪᓗ ᑕᒪᒃᑯᐊ ᓂᕈᐊᖅᑕᐅᓯᒪᔪᓂᒃ ᐱᓐᖑᐊᕆᔭᐅᔭᕆᐊᖃᓐᖏᒻᒪᑕ 
ᑭᓐᖒᒪᔭᖏᓪᓗ ᓄᓇᓕᐅᔪᑦ ᓯᕗᓪᓕᐅᔾᔭᐅᓗᑎᒃ ᐊᑭᕋᖅᑐᖅᑕᐅᓐᖏᓪᓗᑎᒃ ᑖᓐᓇ ᐊᓂᒍᓚᐅᖅᑎᓪᓗᒍ ᐱᓕᕆᔭᕗᑦ. 
 
ᐅᖃᖅᑎᑦᑎᔩ, ᐅᖃᐅᓯᖅᑕᖏᑦ ᑕᕝᕙᓂ ᐱᖁᔨᕗᖔᑉ ᓴᓐᖏᔪᐊᓘᒐᓗᐊᑦ. 
 
ᑭᓯᐊᓂ ᓂᕆᐅᖕᓂᖃᖅᑐᑦ.  
 
ᑭᓯᐊᓂ ᓂᕆᐅᒃᑐᒍᑦ ᐋᖅᑭᒃᓯᔪᒪᓂᕐᒥᒃ ᑖᒃᓱᒥᖓ ᐱᓂᐊᕐᓂᐅᓚᐅᖅᑐᒥ ᐅᓪᓗᒥ. ᑕᐃᒪᓐᓇ ᑕᒪᒃᑯᐊ ᐱᓕᕆᐊᒃᓴᕗᑦ 
ᐊᐅᓪᓗᔾᔨᒃᑲᓐᓂᕐᓂᐊᕋᑦᑎᒍ ᓴᖑᓂᐊᕐᒥᖕᒪᑕ.  
 
ᐅᖃᖅᑎᑦᑎᔩ, ᑖᒃᑯᐊ ᓈᖅᑭᒍᓱᓐᓂᖅ, ᐱᑦᑎᐊᕐᓂᖅ, ᐃᒻᒥᓂᒃ ᖁᕝᕙᓯᑦᑎᑎᖏᓐᓂᖅ, ᐅᐱᒍᓱᖕᓂᖅ ᐱᒻᒪᕆᐅᖕᒪᑕ 
ᐱᐅᓯᕆᔭᑦᑎᓐᓄᑦ ᒐᕙᒪᒃᑰᓪᓗᑕ.  
 
ᐃᓕᓴᖅᓯᔪᖓ ᑕᒪᒃᑯᐊ ᐃᓛᓐᓂᒃᑯᑦ ᐊᒃᓱᕉᓴᖃᑦᑕᕋᑦᑕ ᑲᑎᒪᑎᓪᓗᑕ ᐃᓛᓂᑯᓪᓗ ᒪᒥᐊᑦᑕᕆᐊᖃᖃᑦᑕᖅᖢᖓ. 
ᐃᖅᑲᓇᐃᔮᖃᖅᑐᐃᓐᓇᐅᒐᑦᑕ ᐱᒻᒪᕆᐅᖕᒪᑕ ᐃᓛᓐᓂᒃ ᐊᖏᖃᑎᒌᒍᓐᓇᓐᖏᑦᑐᐃᓐᓇᐅᓂᐊᖅᑐᒃᓴᐅᔪᒍᑦ ᑭᓯᐊᓂ 
ᐅᐱᒋᔪᓐᓇᖅᑕᕗᑦ ᐃᓄᖁᑎᒋᒐᑦᑎᒍ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖁᕙᒃᑲ ᑖᒃᓱᒥᐊ ᐱᖁᔨᕗᖔᒥᒃ ᓵᑦᑎᓃᑦᑐᒥᒃ. ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᒧᑦ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᒋᔭᕋ ᐅᑉᓛᖅ ᓇᐃᑦᑐᒥᐅᒐᓗᐊᖅ ᑖᒃᓱᒧᐊ [ᐱᒋᐊᖅᑎᑕᐅᔪᒧᑦ] 
ᓂᑉᓕᕈᒪᓪᓗᖓ ᐊᒻᒪᓗ ᓯᕗᓪᓕᖅᐹᒥ ᐅᖃᕈᒪᓪᓗᖓ ᖁᐊᖅᓵᓚᐅᕐᓂᕋᓂᒃ ᐊᒻᒪᓗ ᐊᓕᐊᓇᐃᒍᓱᓐᖏᓚᐅᕐᓂᕋᓂᒃ, 
ᓈᒻᒪᒍᓱᓐᖏᓚᐅᕐᓂᕋᓂᒃ ᑕᐃᒫᑦᑕᐅᖅ ᓄᓇᕗᑦᒥᐅᑦ ᑕᐃᒪᐃᓕᓚᐅᖅᓯᒪᖕᒪᑦ [ᓯᕗᓕᖅᑎ] ᑕᐃᒫᒃ 
ᓂᓪᓕᖅᑐᒥᓂᐅᓚᐅᖅᑎᓪᓗᒍ ᑖᑦᓱᒪ [ᓄᓇᕗᒥ ᓄᓇᓖᑦ ᒐᕙᒪᖏᓐᓄᑦ ᑲᑐᔾᔨᖃᑎᒌᑦ] ᐊᖓᔪᖅᑳᖓᓐᓄᑦ ᔫᓐ-
ᖑᓚᐅᖅᑐᒥ ᐊᑐᖅᖢᓂ ᐅᖃᐅᓯᕐᒥᒃ ᑐᓴᕐᓂᓐᖏᑦᑐᖅ. 
 
ᐅᖃᖅᑏ, ᑖᓐᓇ ᐅᓇ ᑲᑎᒪᕝᕕᑉᐳᑦ ᓲᕐᓗ consensus-ᖑᒻᒪᑦ, party system-ᖃᓐᖏᓇᑦᑕ ᒐᕙᒪᐅᓪᓗᑕ. 
ᑕᐃᒪᐃᒻᒪᓪᓗ ᑖᒃᑯᐊ ᑭᐅᔾᔪᑎᒋᓇᔭᓚᐅᖅᑕᕗᑦ ᓲᕐᓗ ᓴᓐᖏᓂᖅᐹᖑᓚᐅᓐᖏᒻᒪᑕ ᑕᐃᒪᓐᖓᓂ ᑕᒪᓐᓇ 
ᑐᓴᓕᕋᑦᑎᒍ. 

ᐅᖃᖅᑏ, ᑭᓯᐊᓂ ᐅᕙᓂ ᐃᓚᒋᔭᐅᑎᓪᓗᖓ, ᐃᒫᒃ ᐅᖃᕈᒪᔪᖓ ᐅᕙᖓᑦᑕᐅᖅ ᐱᔾᔪᑕᐅᔫᔮᓕᖅᖢᖓ ᓲᕐᓗ 
ᓄᓇᕗᑦᒥᐅᓂᒃ ᑐᖓᐅᔾᔨᖃᑕᐅᑎᑦᑎᓯᒪᒐᒪ ᐅᐱᒋᔭᐅᒋᐊᖃᕐᓂᖏᑦ, ᓇᒡᓕᒋᔭᐅᒋᐊᖃᕐᓂᖏᑦ, 
ᑲᒪᒋᔭᐅᑦᑎᐊᕆᐊᖃᕐᓂᖏᑦ, ᓲᕐᓗ ᐊᒃᓱᕉᑎᒋᓐᖏᓗᐊᖃᑦᑕᓕᕐᓂᕋᒃᑭᑦ.  
 
ᐅᖃᖅᑏ, ᑖᓐᓇ [ᓯᕗᓕᖅᑎᕗᑦ] ᒪᒥᐊᓐᓂᕋᖅᖢᓂ, ᐅᒡᒍᐊᓂᕋᖅᖢᓂ ᐅᖃᓚᐅᕐᒪᑦ (last June) ᔫᓂᖑᓚᐅᖅᑐᒥ 
ᑕᐃᒃᑯᐊ ᓂᒡᓕᐅᑎᒋᓚᐅᖅᑕᒥᓄᑦ. ᑕᒪᓐᓇ ᐅᖃᐅᓯᕆᔭᖓ ᐱᐅᔪᓪᓚᕆᒃ ᑕᐃᒪᓐᓇ. ᑕᐃᒪᐃᒋᐊᖃᕋᑦᑕ 
ᓈᒻᒪᓐᖏᑦᑐᒥᒃ ᐅᐱᒋᔭᐅᓂᖅᐳᑦ ᐅᕝᕙᓘᓐᓃᑦ ᖃᓂᐃᓕᐅᕐᓂᖅᐳᑦ ᐊᐱᖅᑯᑕᐅᓕᕐᓂᖅᐸᑦ ᓈᒻᒪᒋᔭᐅᓐᖏᑉᐸᑦ, 
ᑐᖓᐅᔾᔨᐸᓪᓘᓐᓃᑦ ᑕᐃᒪᐃᓕᒋᐊᖃᖅᑐᒍᑦ. 
 
ᐅᖃᖅᑏ, ᐅᕙᖓᓕ [ᒪᓕᒐᓕᐅᖅᑎᐅᑎᓪᓗᖓ] ᓄᓇᕗᑦᒥᐅᓄᑦ ᐅᖃᕈᒪᕗᖓ, ᐅᕙᖓᑦᑕᐅᖅ ᒪᒥᐊᑉᐳᖓ ᓕᓐᑕ 
ᒐᓐᒧᑦ ᑕᐃᒪᐃᓕᐅᖅᑕᐅᓕᕐᓂᖓᓄᑦ, ᐋᓐᓂᖅᖢᓂ, ᖁᕕᐊᓐᖏᒃᖢᓂ ᔫᓂᒥ ᑎᑭᒃᖢᒍ ᑕᐃᒪᐃᒻᒪᑦ ᐅᑉᓗᒥᒧᑦ. 
ᐅᖃᖅᑏ, ᐅᐱᒋᔭᐅᓂᖅᐳᑦ ᐅᑎᖅᑎᓐᓂᐊᕈᑦᑎᒍ ᒐᕙᒪᐅᓪᓗᑕ, ᖃᓂᕐᕋᖅᑎᐅᓂᖅᐳᑦ ᐅᑎᖅᑎᓐᓂᐊᕈᑦᑎᒍ, ᑖᓐᓇ 
[ᓯᕗᓕᖅᑎᕗᑦ] ᓲᕐᓗ ᑐᖓᐅᔾᔨᓯᒪᓪᓚᕆᑦᑐᖅ ᑕᐃᒪᐃᓕᐅᕐᓂᕆᓚᐅᖅᑕᒥᓄᑦ. 
 
ᐅᖃᖅᑏ, ᐅᕙᒍᑦ ᑕᒪᑦᑕᓗᒃᑖᖅ ᐅᕙᓂ ᐊᖏᖃᑎᒌᓐᓂᖅ ᐊᔪᕋᑦᑕ [ᓯᕗᓕᖅᑎᕗᑦ] ᓄᖅᑲᖅᑎᒐᓱᐊᕈᒪᓂᕐᒥᒃ. 
ᑕᐃᒪᐃᒻᒪᑦ ᑖᓐᓇ [ᐱᒋᐊᖅᑎᑕᖅ] ᐱᓕᕆᐊᕆᔭᕗᑦ ᑕᕝᕗᖓ ᑲᒪᒋᓕᖅᑕᕗᓪᓕ [ᐃᓂᖅᑎᖅᑕᐅᓂᐅᑎᑐᐃᓐᓇᖅᖢᒍ].  
 
ᐅᖃᖅᑏ, ᑖᓐᓇ [ᐱᒋᐊᖅᑎᑕᐅᔪᖅ] ᐅᖃᐅᓯᕆᔭᕗᑦ ᐅᑉᓗᒥ, ᓲᕐᓗ ᐅᖃᖅᑲᐅᒐᒪ [ᓯᕗᓕᖅᑎᒥᒃ] 
ᐃᓱᓕᑉᐴᓚᓐᖏᑦᑐᖅ, ᓈᒻᒪᒃᐳᖅ, ᐃᒫᒃ ᓱᓕ ᐅᑎᖅᑎᓐᓂᐊᕈᑦᑎᒍ ᐅᐱᒋᔭᐅᓂᖓ ᒐᕙᒪᒃᑯᑦ, ᖃᓂᕐᕋᖅᑎᐅᓂᖅᐳᑦ, 
[ᓯᕗᓕᖅᑎ] ᐱᔪᓐᓇᕐᓂᖃᖅᐳᖅ ᓱᓕ ᓇᒻᒥᓂᖅ ᖃᓂᕐᕋᖅᑎᐅᓐᖏᑦᑐᒪᓗᓂ, voluntarily ᓄᖅᑲᕈᓐᓇᖅᑐᖅ. ᓲᖅ 
ᑕᐃᒪᐃᖏᒃᑯᓂ, ᓲᖅ ᑕᐃᒪᐃᒍᒪᖏᓚᖅ?  
 
ᑕᒪᑦᓯᓗᒃᑖᖅ ᐅᖃᐅᓯᔭᑦᓯ ᒫᓐᓇ, ᑖᒃᑯᐊᓗ [ᑲᑎᒪᔩᑦ ᒥᓂᔅᑕᖏᑦ] ᑖᓐᓇ ᐃᑲᔪᖅᑐᖅᑕᐅᖁᓪᓗᒍ [ᐱᒋᐊᖅᑎᑕᖅ] 
ᓂᕈᐊᕐᓗᓯᓗ ᐃᑲᔪᖅᑐᕐᓗᒍ. ᓂᕈᐊᓐᖏᓐᓂᐊᕐᓂᕈᑦᓯ [ᐱᒋᐊᖅᑎᑕᐅᔪᒥᒃ] ᐅᕝᕙᓘᓐᓃᑦ ᐃᒃᓯᕚᑐᐃᓐᓇᕐᓂᐊᕈᑦᓯ 
ᐅᖃᐅᔾᔨᓚᖓᒐᑦᑕ ᓄᓇᕗᑦᒥᐅᓂᒃ ᑕᐃᒫᒃ ᓂᑉᓕᖃᑦᑕᖅᐸᑕ ᖃᓂᕐᕋᖅᑎᕗᑦ  ᐅᐱᒋᓐᖏᓪᓗᒋᑦ ᐊᕐᓇᐃᑦ ᐃᓄᐃᑦ 
ᒪᒃᑯᒃᑐᑦ ᓲᕐᓗ ᑕᐃᒫᒃ ᓈᒻᒪᒃᐳᖅ ᐃᒪᐃᓕᐅᓚᖓᒐᑦᑕ. ᑕᒪᑦᓯᓗᑦᑖᖅ ᓂᑯᕕᓪᓗᓯ [ᐱᒋᐊᖅᑎᑕᐅᔪᒥᒃ] 
ᐃᑲᔪᖅᑐᐃᖁᒐᓗᐊᖅᑕᕗᑦ. (ᑐᓵᔨᑎᒍᑦ) ᐃᑲᔪᖅᑐᐃᓗᑎᒃ ᓄᓇᕗᒻᒥᐅᓂᒃ ᑭᓯᐊᓂ ᑕᐃᒪᓐᓇ ᐱᔪᓐᓇᕋᑦᑕ. 
ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ. ᓱᓕ ᐱᒋᐊᖅᑎᑦᑎᓂᕐᒧᑦ ᑕᕝᕙᓃᑉᐳᒍᑦ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ 
ᐅᖃᐅᓯᒃᓴᐃᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐅᓪᓛᒃᑯᑦ. ᐄ, ᑖᒃᑯᐊ ᑐᓴᕋᓐᓈᖅᑲᐅᕙᒃᑲ ᓂᕈᐊᖅᑕᐅᖃᑎᒋᓯᒪᔭᒃᑲ. ᐊᒻᒪᓗ ᑕᒪᒃᑯᐊ 
ᐃᓐᓇᑯᓗᐃᑦ ᐅᕙᓐᓂᒃ ᐅᖃᐅᔾᔨᒋᐊᖃᑦᑕᖅᓯᒪᔪᑦ. ᑐᓴᕋᓐᓈᖃᑦᑕᖅᓯᒪᕙᒃᑲ ᑕᒪᑦᓱᒪ ᒥᒃᓵᓄᑦ ᐊᒻᒪ ᐱᓗᐊᖅᑐᒥᒃ 
ᑭᒡᒐᑐᖅᑕᒃᑲ ᐊᒻᒪ ᓄᓇᕗᒻᒥᐅᑕᐅᖃᑎᒃᑲ ᑕᒪᑐᒧᖓ ᐅᖃᐅᓯᖃᖃᑦᑕᓚᐅᖅᑐᓐ ᐅᕙᓐᓄᑦ.  
 
ᑕᐃᒫᒃ ᑖᓐᓇ ᐱᒋᐊᕈᑕᐅᔪᖅ ᑕᕝᕙᓂ ᑲᑎᒪᕕᑦᑎᓐᓂ, ᐅᑉᐱᕆᑦᑎᐊᖅᑲᕋ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᓕᒫᑦᑎᐊᒃᑲ 
ᑖᔅᓱᒥᖓ ᐃᑲᔪᖁᓂᐊᖅᑐᒋᑦ. ᑖᒃᑯᐊ ᐊᑐᓚᐅᖅᑕᒃᑲ ᓴᐳᒻᒥᔭᔅᓴᐅᓐᖏᒻᒪᑕ. ᐅᖃᖅᑎᑦᑎᔩ, ᑖᒃᑯᐊ ᐊᑐᓚᐅᖅᑕᒃᑲ 
ᐊᑐᖅᑕᐅᒋᐊᖃᓐᖏᒻᒪᑕ. ᑖᒃᑯᐊᓗ ᐋᓐᓂᓚᐅᖅᑕᒃᑲ ᐅᖃᐅᔾᔪᖅᓯᒪᓪᓗᒋᑦ ᒪᒥᐊᕝᕕᒋᓪᓗᒋᑦ ᓇᒻᒥᓂᖅ 
ᐱᕙᓪᓕᐊᔪᒃᑯᑦ ᐊᒻᒪᓗ ᑎᑎᖅᑲᒃᑯᑦ.  
 
ᐅᖃᖅᑎᑦᑎᔩ, ᓇᓗᓇᐃᖅᓯᑦᑎᐊᕈᒪᒐᒪ ᑖᒃᑯᐊ ᐊᑐᓚᐅᖅᑕᒃᑲ ᐅᕙᓐᓄᐃᓐᓇᖅ ᑐᕌᖓᓚᐅᕐᖓᑕ, ᒐᕙᒪᒋᔭᕗᑦ 
ᐃᓚᒋᔭᐅᒐᓂ. ᒪᒥᐊᕕᔾᔪᐊᖅᑯᖓ ᐊᒻᒪᓗ ᐅᖃᕈᒪᕗᖓ ᑕᒻᒪᓚᐅᕋᒪ ᑖᒃᑯᐊᓗ ᑕᒻᒪᐅᑎᒋᓚᐅᖅᑕᒃᑲ 
ᐋᓐᓂᕈᑕᐅᓚᐅᕐᖓᑕ ᐅᕙᓐᓄᓪᓗ ᑕᑯᒥᓇᓗᐊᓚᐅᕋᑎᒃ.  

ᑕᒪᓐᓇ ᓴᖅᑭᔮᖃᑦᑕᕐᓂᖅ ᑭᒃᑯᓕᒫᓄᑦ ᐊᒻᒪᓗ ᓇᒻᒥᓂᑐᐃᓐᓇᖅ ᑕᐃᒪᐃᑦᑐᓂᒃ ᐊᑐᕆᐊᖃᓐᖏᒃᑲᓗᐊᕋᑦᑕ 
ᐃᓅᓪᓗᑕ. ᑕᐃᒪᐃᒻᒪᑦ, ᐊᑐᒐᓚᒃᓯᒪᔪᐃᓐᓇᐅᒐᑦᑕ ᑕᒪᒃᑯᓂᖓ ᐃᒫᒃ ᐋᓐᓂᖅᑕᐅᖃᑦᑕᖅᓯᒪᓪᓗᑕ ᐊᒻᒪᓗ 
ᐃᓛᓐᓂᒃᑯᑦ ᐋᓐᓂᑎᖅᑕᐅᖃᑦᑕᖅᓯᒪᓪᓗᑕ. ᑖᒃᑯᐊ ᐋᓐᓂᕈᑎᒻᒪᕆᐅᒻᒪᑕ ᑭᓯᐊᓂᑦᑕᐅᖅ ᐃᖅᑲᐅᒪᓇᓱᒋᐊᖃᕆᕗᒍᑦ 
ᑕᐃᒪᐃᒃᑲᓗᐊᖅᑎᓪᓗᒍ ᐃᒫᒃ ᑕᐅᕗᖓᓕᒫᖅ ᓂᓐᖓᐅᒪᓇᓱᑦᑕᐃᓕᒪᓗᑕ, ᐃᒫᒃ ᐃᓚᒋᔭᐅᒋᐊᒃᑲᓂᖔᕋᓱᓪᓗᑕ, 
ᓄᖅᑲᑎᑦᑎᕙᓪᓕᐊᒐᓱᓐᓂᕐᒥᒃ ᑕᒪᒃᑯᓄᖓ.  
 
ᑕᒪᓐᓇᐃᓛᒃ ᒪᒥᓴᓂᖅ ᐅᓪᓗᐃᓐᓇᑯᓗᒃ ᐊᑐᕋᔅᓴᐅᓐᖏᒻᒪᑦ ᐃᓛᓐᓂᒃᑯᑦ ᐊᑯᓂᒻᒪᕆᒃ ᑕᐃᒪᐃᓕᐅᖅᑕᐅᓚᐅᖅᑐᓂᑦ 
ᒪᒥᓴᓇᕐᒪᑦ. ᑕᐃᒪᐃᑎᓪᓗᒍ ᑕᑯᒋᐊᒃᑲᓐᓂᖁᔨᕗᖓ ᒐᕙᒪᒋᔭᕗᑦ ᑖᓐᓇ ᓯᕗᓕᖅᑎᐅᓪᓗᖓ ᐱᓇᓱᒃᓯᒪᔭᑦᑎᓐᓂᒃ, 
ᐃᑲᔫᑕᐅᒃᑲᓐᓂᕈᓐᓇᖅᑐᖅ ᐊᕐᓇᑯᓗᓐᓄᑦ.  
 
ᖁᔭᓐᓇᒦᕈᒪᔭᒃᑲ ᓂᕈᐊᖅᑕᐅᖃᑎᒋᓯᒪᔭᓕᒫᒃᑲᑦ ᑖᒃᑯᐊ ᐊᕐᓇᑯᓘᒃ ᒐᕙᒪᒋᔭᑦᑎᓐᓂ ᒥᓂᔅᑐᕈᖅᑎᑕᐅᓚᐅᖅᓯᒪᒻᒪᑕ. 
ᐃᓇᓚᐅᖅᓯᒪᒐᒃᑯᓗ ᑖᓐᓇ ᑲᖏᖅᓯᓂᐅᑉ ᐱᖓᓐᓇᖓᓄᑦ ᑭᒡᒐᑐᖅᑐᑯᓗᒃ, ᑐᖏᓕᐅᖁᓪᓗ ᐊᓯᖏᓐᓂᒃ 
ᐱᔭᒃᓴᖃᕋᓗᐊᖅᑎᓪᓗᒍ ᐊᖏᖅᓯᒪᒻᒪᑦ. ᐊᒻᒪᓗ ᑖᓐᓇ ᒥᓂᔅᑑᖃᑎᒋᔭᑯᓗᒐ ᓇᑦᑎᓕᒻᒧᑦ, ᑮᓇᐅᔭᓕᕆᓂᕐᒧᑦ 
ᒥᓂᔅᑑᓚᐅᖅᑐᓂ, ᐋᓐᓂᐊᖃᖅᑕᐃᓕᒪᓂᕐᒧᑦ ᒥᓂᔅᑑᓕᖅᑐᓂ ᐊᔪᓐᓇᖅᑑᒐᓗᐊᖅᑎᓪᓗᒍ ᐱᓇᓱᐊᒡᒐᖅᓯᒪᒻᒪᑦ; 
ᖁᔭᓐᓇᒦᕈᒪᒻᒥᔭᒃᑲ.  
 
ᐊᒻᒪᓗ ᒥᓂᔅᑕᐃᑦ ᑐᖏᓕᕆᔭᖏᑦ ᐅᓪᓗᒥᒧᑦ ᐅᓄᖅᓯᓯᒪᒻᒪᕆᑦᑐᑦ. ᖁᕕᐊᓱᔅᓯᒪᔪᖓ ᑎᒃᑯᐊᖅᓯᔪᓐᓇᖃᑦᑕᖅᓯᒪᒐᒪ 
ᑕᒪᒃᑯᓄᖓ ᐊᒻᒪᓗ ᑐᖏᓕᕆᔭᖏᓐᓄᑦ. ᐊᕐᓇᑯᓗᐃᑦ ᓄᓇᕗᓕᒫᒥ ᐅᑉᐱᕈᓱᖁᑦᑎᐊᖃᒃᑲ ᑖᓐᓇ ᒐᕙᒪᒋᔭᕗᑦ 
ᓴᐳᒻᒥᑦᑎᓂᐊᖅᑐᖅ ᐃᓕᒃᓯᓐᓂᒃ. ᑖᒃᑯᐊ ᐅᖃᐅᓯᕆᓚᐅᖅᑕᒃᑲ ᑖᒃᑯᓂᖓ ᒪᓕᓐᖏᒻᒪᑕ. 
ᐅᑉᐱᕈᓱᒋᐊᒃᑲᓐᓂᖁᔨᑐᐃᓐᓇᖅᑯᖓᓕ ᑕᒪᒃᑯᐊ ᓴᐳᒻᒥᒐᓱᐃᓐᓇᕐᓂᐊᕋᑦᑎᒍ ᐊᕐᓇᑯᓗᐃᑦ ᒐᕙᒪᒋᔭᕗᑦ ᒪᓕᒐᕐᓂᒃ 
ᑲᔪᓯᑎᑦᑎᖃᑦᑕᖅᓯᒪᔪᖅ, ᐋᓐᓂᖅᑎᕆᑎᑦᑎᑕᐃᓕᒪᓪᓗᑕ ᓄᓇᕗᒻᒥᐅᑕᓂᒃ ᐊᒻᒪᓗ ᐱᔪᓐᓇᐅᑏᑦ, ᓴᐳᒻᒥᔾᔪᑏᑦ 
ᑲᔪᓯᑎᓯᒪᓪᓗᑎᒍ. 
 
ᐅᖃᖅᑎᑦᑎᔩ, ᐊᓈᓇᒋᓚᐅᖅᑕᒪ ᑕᐃᒫᒃ ᐊᖑᑎᑦᑎᐊᕙᐅᓂᕐᒥᒃ ᐱᕈᖅᑎᑦᑎᓚᐅᖅᓯᒪᒻᒫᖓ. ᐅᑉᐱᕆᑦᑎᐊᖅᑐᒍ 
ᑖᓐᓇ ᐊᓈᓇᒋᓚᐅᖅᑕᕋ ᐃᓄᑦᑎᐊᕙᒻᒪᕆᐅᓚᐅᕐᖓ ᑕᐃᒫᒃ ᐱᕈᖅᑎᒐᓱᓚᐅᖅᓯᒪᒻᒥᒻᒫᖓ. ᑕᐃᒪᐃᒻᒪᑦ 
ᓇᓗᓇᐃᖅᓯᔪᒪᑦᑎᐊᖅᑯᖓ ᑖᔅᓱᒧᖓ ᐃᓕᔾᔫᒥᑦᑎᐊᖅᑐᖓ ᐊᑐᒃᑲᓐᓂᔾᔮᓇᒍᓗ. 
 
ᒪᒥᐊᕕᔾᔪᐊᖅᑯᖓ ᑭᒃᑯᓕᒫᓄᑦ ᐊᒻᒪᓗ ᑕᕝᕙᓂ ᑲᑎᒪᕕᑦᑎᓐᓂ ᐅᑉᐱᕈᓱᑦᑎᐊᖅᑯᖓ ᐊᑐᕐᓂᐊᖅᑕᑦᑎᓐᓂᑦ. 
(ᑐᓵᔨᑎᒍᑦ) ᐅᖃᖅᑎᑦᑎᔩ, ᓈᓚᒃᓯᒪᒐᒪ ᐅᔾᔨᕈᓱᑦᑎᐊᖅᖢᖓ ᐅᖃᐅᓯᕆᓯᒪᔭᖏᓐᓂᑦ ᒪᓕᒐᓕᐅᖅᑎᐅᖃᑎᒪ ᐊᒻᒪ 
ᑖᒃᑯᓂᖓ ᐅᖃᐅᔾᔩᒋᐊᖅᑕᐅᖏᓐᓇᖃᑦᑕᕐᓂᐊᖅᐳᖓ ᐃᓐᓇᑐᖃᕐᓄᑦ. 
 
ᐊᒻᒪᓗᑦᑕᐅᖅ ᓇᓗᓇᐃᖅᓯᔪᒪᔪᖓ ᓂᕈᐊᖅᑕᐅᕕᒋᓯᒪᔭᓐᓄᑦ ᐊᓯᖏᓐᓄᓪᓗ ᓄᓇᕗᒻᒥᐅᑕᐅᔪᓄᑦ ᐅᕙᓐᓄᑦ 
ᐅᖃᓪᓚᖃᑦᑕᓚᐅᖅᑐᓄᑦ ᑖᔅᓱᒪ ᒥᒃᓵᓄᑦ. ᒪᓕᒐᓕᐅᖅᑏᑦ ᑲᑎᒪᔨᖏᑦ ᑕᒻᒪᓐᖏᑦᑐᑦ ᑖᔅᓱᒥᖓ 
ᐱᖁᔨᕗᖔᕈᑎᓕᐅᓚᐅᕐᒪᑕ ᐃᓂᖅᑎᕈᑎᒥᒃ ᐊᓂᒍᖅᑎᑕᐅᔭᕆᐊᓕᒃ ᐃᑲᔪᖅᑐᖅᑕᐅᔪᐃᓐᓇᐅᓗᓂ ᐃᓘᓐᓇᖏᓐᓄᑦ.  
 
ᐅᖃᐅᓯᕐᓂᒃ ᐊᑐᕋᓱᔾᔮᓐᖏᑦᑐᖓ ᐃᒻᒥᓂᒃ ᓴᐳᒻᒥᓇᓱᒡᓗᖓ ᐱᔾᔪᑎᒋᓪᓗᒍ, ᐅᖃᖅᑎᑦᑎᔩ, ᐅᖃᐅᓯᕆᔭᒃᑲ 
ᑕᒻᒪᖅᓯᒪᔭᒃᑲ ᓴᐳᑎᔭᕆᐊᖃᓐᖏᒻᒪᑕ. ᑕᐃᒪᓐᓇ ᐱᔾᔪᑎᒋᓪᓗᒋᑦ ᒪᒥᐊᓯᒪᔪᖓ ᐃᓘᓐᓇᖏᓐᓄᑦ ᑕᐃᒃᑯᓄᖓ 
ᐃᓚᐅᓚᐅᖅᑐᓄᑦ ᐃᒻᒥᒧᑦ ᐊᒻᒪᓗ ᐅᐸᒍᑎᓪᓗᖓ ᑕᖅᑲᒃᑯᓄᖓᓗ ᐅᐸᒃᖢᒋᓪᓗ ᑎᑎᕋᖅᖢᖓᓗ.  
 
ᐅᖃᖅᑎᑦᑎᔩ, ᓇᓗᓇᐃᖅᓯᑦᑎᐊᕈᒪᖕᒥᔪᖓ ᐃᓕᖕᓄᑦ, ᒪᓕᒐᓕᐅᖅᑎᐅᖃᑎᓐᓄᑦ ᒪᓕᒐᓕᐅᕐᕕᒻᒥ ᐊᒻᒪ 
ᓄᓇᕗᒻᒥᐅᓕᒫᑦᑎᐊᓄᑦ ᒪᒥᐊᑉᐳᖓ ᐊᒃᓱᕈᑦᑎᐊᖅᖢᖓ ᐊᒻᒪ ᐃᓕᓴᖅᓯᕗᖓ ᐱᓂᐊᕐᓂᕆᓚᐅᖅᑕᒃᑲ ᐊᒻᒪ 
ᐃᖅᑲᖅᑐᐃᓂᕆᓚᐅᖅᑕᒃᑲ ᐋᓐᓂᖅᓯᓚᐅᕐᒪᑕ ᐃᓅᖃᑎᓐᓂᑦ ᐊᒻᒪ ᐅᕙᓐᓄᑦ ᓴᖅᑭᔮᑦᑎᐊᖅᑎᑦᑎᓐᓇᑎᒃ.  
 
ᑕᐃᒪᓐᓇ ᑭᓇᑐᐃᓐᓇᖅ ᐃᒻᒥᒧᑦ ᑕᖅᑲᒃᑯᓄᖓᓘᓐᓃᑦ ᐃᓅᖃᑎᒥᓂᒃ ᒥᒃᖠᑎᑦᑎᓗᓂ ᐅᖃᐅᓯᕐᒥᒃ 
ᐊᑐᕆᐊᖃᓐᖏᑦᑐᑦ. ᐊᑕᐅᓯᐊᕐᓗᖓ ᖃᖓᑐᐃᓐᓇᒃᑯᓪᓗ ᐃᓘᓐᓇᑕ ᑕᐃᒪᓐᓇ ᐱᐅᒋᔭᐅᓇᑕ ᐊᑭᕋᖅᑐᖅᑕᐅᓇᑕ 
ᑐᓴᖃᑦᑕᕐᓯᒪᔪᒍᑦ ᐋᓐᓂᕐᓇᕆᓪᓗᑎᒡᓗ ᐅᖃᐅᓯᐅᒐᓗᐊᑦ.  



ᓇᒡᒐᔾᔭᐅ, ᓯᑎᐱᕆ 17, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ  1746 
 

ᐃᖅᑲᐅᒪᔭᕆᐊᖃᖅᑕᕗᑦ ᑕᒪᒃᑯᐊ ᐊᑐᖅᑕᐅᓯᒪᔪᑦ ᓂᓐᖓᐅᑎᒋᑐᐃᓐᓇᓐᖏᓪᓗᒋᑦ ᐃᓕᑉᐹᓪᓕᕈᑎᒋᓂᐊᕋᑦᑎᒍᑦ 
ᐱᕈᖅᐹᓪᓕᕈᑎᒋᓗᒋᑦ ᐋᖅᑭᒋᐊᖅᓯᔾᔪᑎᒥᒡᓗ ᐃᓚᐅᓕᕐᓗᑕ.  
 
ᒪᒥᓴᕐᓂᕐᒧᑦ ᐊᖅᑯᑎ ᑕᒪᓐᓇ ᐱᔭᕐᓂᓐᖏᑦᑑᖃᑦᑕᕐᒪᑦ ᐊᒻᒪ ᐊᑐᒐᕐᓂᕋᓂ. ᑭᓯᐊᓂ ᐊᓪᓗᖅᑕᕗᑦ 
ᐊᓪᓗᓂᕐᓗᒃᑕᕗᓪᓗ ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᓐᓇᕋᑦᑎᒍ ᐱᓂᐊᕐᓂᕆᔭᑦᑎᓐᓂᑦ. ᐅᕙᖓ ᒐᕙᒪᒃᑯᑦ 
ᐅᐱᒋᔭᐅᖁᖔᖁᒐᓗᐊᖅᐸᒃᑲ ᓯᕗᓕᖅᑎᐅᔪᒥᒃ ᐃᓕᓴᖅᓯᓯᒪᓪᓗᑎᒃ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᑦ ᑖᒃᑯᐊᓗ 
ᒪᕐᕉᖕᓂᒃ ᒪᓕᒐᓕᐅᖅᑏᖕᓂᒃ ᓯᕗᓕᖅᑎᓐᖑᖅᑎᑦᑎᓚᐅᕐᒥᒐᒪ.  
 
ᐅᕙᖓᑦᑕᐅᖅ ᑲᖏᕐᖠᓂᐅᑉ ᓂᒋᐊᓄᑦ ᑎᑭᕋᖅᔪᐊᒧᓪᓗ ᒪᓕᒐᓕᐅᖅᑎ ᑐᖏᓕᕆᔪᒪᓪᓗᒍ ᓯᕗᓕᖅᑎᐅᓪᓗᖓ 
ᐊᒻᒪᓗᑦᑕᐅᖅ ᒥᓂᔅᑕᐅᓪᓗᓂ ᐊᓯᖏᓐᓄᑦ ᐱᓕᕆᐊᒃᓴᐅᔪᓄᑦ. ᑕᐃᒪᓐᓇ ᐃᑲᔪᖅᑎᖅᑕᐅᖃᑦᑕᖅᓯᒪᖕᒥᒐᒪ 
ᒪᓕᒐᓕᐅᖅᑎᖓᓐᓄᑦ ᓇᑦᑎᓕᖕᒥᐅᑦ, ᑖᒃᑯᐊ ᓯᕗᓕᖅᑎᐅᓚᐅᖅᓯᒪᖕᒪ ᒥᓂᔅᑕᐅᓪᓗᓂ ᑮᓇᐅᔭᓕᕆᔨᒃᑯᓐᓄᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ ᐃᓄᓕᕆᔨᒃᑯᓐᓄᑦ.  
 
ᐊᖓᔪᖅᑲᐅᑏᑦ ᒐᕙᒪᒃᑯᓐᓂᑦ ᑕᐃᒪᓐᓇ ᐊᕐᓇᓂᒃ ᑐᖏᓕᓕᐅᕈᓐᓇᖃᑦᑕᓚᐅᖅᑐᒍᑦ ᐊᒻᒪ ᑐᖏᓖᑦ 
ᐃᑲᔪᖅᑎᖏᓐᓂᑦ ᑐᖏᓕᖏᑕ ᒥᓂᔅᑕᐅᑉ ᑕᐃᒃᑯᐊ 1⁄3-ᓗᐊᕆᔭᖏᑦ ᒐᕙᒪᒃᑯᑦ ᐊᖓᔪᖅᑲᐅᑏᑦ. 
 
ᓂᕆᐅᒍᒪᒐᓗᐊᖅᐳᖓ ᐊᕐᓇᐃᑦ ᑖᒃᓱᒥᖓ ᐃᑲᔪᖃᑦᑕᖅᓯᒪᔪᑦ ᒐᕙᒪᒃᑯᓐᓂᑦ ᓴᓐᖏᓕᖅᑎᑦᑎᔪᓂᒃ 
ᑐᑭᓯᑦᑎᐊᖁᔭᕋᓗᐊᒃᑲ ᐅᖃᐅᓯᕆᔭᒃᑲ ᑕᒪᒃᑯᐊ ᐊᒃᑐᐃᓯᒪᓐᖏᒻᒪᑕ ᐃᖅᑲᓇᐃᔮᓐᓂᒃ. ᐱᓂᐊᕐᓂᕆᓚᐅᖅᑕᒃᑲ ᑖᒃᑯᐊ 
ᐅᐱᒍᓱᒍᑎᒋᓗᒋᑦ ᓲᕐᓗ ᐊᕐᓇᐃᑦ ᐃᓚᒌᑦ ᐱᓂᕐᓗᒃᑕᐅᖃᑦᑕᕐᓂᖏᓐᓄᑦ ᐱᖁᔭᕐᔪᐊᖅ . . . 
 
ᐅᖃᖅᑎᑦᑎᔩ, ᐊᓈᓇᒋᓚᐅᖅᑕᕋ ᐃᓄᑦᑎᐊᕙᐅᖁᔨᓪᓗᓂ ᐃᓕᓐᓂᐊᖅᑎᑦᑎᖃᑦᑕᓚᐅᕐᒪᑦ. ᑕᐃᒃᑯᐊ ᓄᓇᕗᒥᐅᑦ 
ᒪᓕᒐᓕᐅᖅᑎᐅᖃᑎᒃᑲᓗ ᐅᖃᐅᑎᕙᒃᑲ ᐃᓕᔅᓯᓐᓄᑦ ᐃᓕᑉᐹᓪᓕᖅᑐᖓ ᑕᕝᕙᓐᖓᑦ ᒪᒥᐊᑉᐳᖓ ᑖᔅᓱᒧᖓ 
ᐊᒃᓱᕈᖅᖢᖓ ᐊᒻᒪᓗᑦᑕᐅᖅ ᑖᔅᓱᒧᖓ ᑲᑕᒃᑎᑦᑎᐹᓪᓕᖅᐳᖓ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, [ᓯᕗᓕᖅᑎ.] ᒥᔅ ᐊᒡᓘᒃᑲᖅ. 
 
ᐊᖓᔪᖅᑳᖅ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓵᑦᑎᓐᓃᑦᑐᖅ ᑖᓐᓇ 
ᐃᖅᑲᐃᑎᑦᑎᔪᓐᓇᖅᑐᖅ ᐱᖁᔨᕗᖔᕈᑎᒋᔭᐅᓚᐅᖅᑐᒥᒃ ᐃᑲᔪᖅᑐᐃᓪᓗᑕ, ᐅᓪᓗᒥ ᐅᖃᐅᓯᖃᕈᒪᔪᖓ 
ᓂᕈᐊᖅᑕᐅᓯᒪᓪᓗᖓ ᐊᕐᓇᐅᓪᓗᖓᓗ, ᒥᓂᔅᑕᐅᓪᓗᖓᓗ, ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓄᑦ.  
 
ᑭᓯᐊᓂ ᐱᒋᐊᓚᐅᓐᖏᓂᓐᓂ ᖁᔭᓐᓇᒦᕈᒪᔭᕋ ᓕᓐᑕ ᒐᓐ ᐊᒻᒪᓗ ᐃᖃᓗᖕᓂ ᒪᐃᔭᖓᑦ ᓂᓪᓕᐅᑎᖃᓚᐅᕐᒪᑕ 
ᑖᒃᓱᒪ ᒥᒃᓵᓄᑦ ᓵᑦᑎᓃᑦᑐᒧᑦ. ᐊᒻᒪᓗᑦᑕᐅᖅ ᐅᑉᐱᕈᓱᒃᑐᖓ ᓵᑦᑎᓐᓃᑦᑐᖅ ᐊᖏᔪᐊᓘᖕᒪᑦ ᓂᓪᓕᐅᓯᕆᔭᐅᖅᑲᐅᔫᑉ 
ᓕᓐᑕ ᒐᓐ ᐊᒻᒪᓗ ᒪᐃᔭᖓᑦᑕ ᐃᖃᓗᒻᒥᐅᑦ ᐅᖃᐅᓯᕆᓚᐅᖅᑕᖓᑕ. ᐄ, ᓯᕗᓕᖅᑎ ᑖᒃᓱᒧᖓ ᓂᓪᓕᐅᑎᖃᓕᕐᒪᑦ 
ᖄᒃᑲᓐᓂᐊᒍᑦ ᐊᖏᓂᖅᓴᐅᖅᑲᐅᒐᓗᐊᕐᒪᑦ ᑖᒃᓱᒪᓐᖓᑦ. 
 
ᐅᕙᓐᓂᓪᓕ ᓂᕈᐊᖅᑕᐅᓯᒪᓪᓗᖓ, ᐊᕐᓇᐅᓪᓗᖓᓗ ᒪᓕᒐᓕᐅᖅᑎᐅᓪᓗᑕ ᑕᕝᕙᓂ ᐊᕐᓇᐅᓪᓗᑕ ᐊᔾᔨᑲᓴᖓᓂᒃ 
ᑕᕝᕙᓂ ᑕᐃᒪᓐᓇ ᐱᓂᐊᕐᓂᖃᕐᕕᐅᖃᑦᑕᖅᓯᒪᖕᒥᒐᒪ ᓈᒻᒪᖏᓪᓚᕆᖕᒪᑦ. ᐅᖃᖃᑦᑕᖅᓯᒪᒐᑦᑕ ᑭᖑᓂᑦᑎᓐᓂ 
ᓯᕗᒧᐊᒋᐊᖃᓲᖑᒐᑦᑕ ᑭᓯᐊᓂ ᓂᕈᐊᖅᑕᐅᓯᒪᒐᑦᑕ ᑭᒡᒐᑐᐃᖅᑯᔭᐅᓪᓗᑕ ᐃᓄᖁᑎᑦᑎᓐᓂᒃ ᑕᐃᒃᑯᓂᖓ 
ᓂᕈᐊᖅᓯᒪᔪᓂᒃ ᐱᐅᑦᑎᐊᖅᑐᒃᑯᑦ ᓈᒻᒪᓐᓂᖅᐹᒃᑯᑦ ᑭᒡᒐᖅᑐᐃᖃᑦᑕᕈᒪᓪᓗᑕ.  

ᑕᐃᒪᓐᓇ ᐃᖅᑲᓇᐃᔮᖃᖅᑎᓪᓗᖓ ᐊᔾᔨᒌᓐᖏᓐᓂᕗᑦ ᓴᓂᕐᕙᖃᑦᑕᕆᐊᖃᕋᑦᑎᒍ ᐊᖏᖃᑎᒌᓐᖏᓐᓂᕆᔭᕗᑦ 
ᑕᐃᒪᓐᓇ ᐃᖅᑲᓇᐃᔭᖃᑎᒌᒋᐊᖃᕋᑦᑕ ᐊᒃᓱᕈᓐᓇᖅᑎᓪᓗᒍ. ᑖᓐᓇ ᐱᒻᒪᕆᐊᓘᖕᒪᑦ ᐱᓂᐊᕐᓂᕆᖃᑦᑕᖅᑕᕗᑦ 
ᒪᓕᒐᓕᐅᕐᕕᖕᒥ. ᐅᖃᐅᓯᒃᑯᓪᓗ, ᐅᖃᐅᓯᒃᑯᑦ ᐱᓂᕐᓗᒃᑕᐅᖃᑦᑕᓐᖏᓪᓗᑎᒃ.  
 
ᑖᓐᓇ ᐅᖃᐅᓯᕆᔭᐅᔪᖅ ᐱᔾᔪᑎᒋᓪᓗᒍ, ᒪᓕᒐᓕᐅᕐᕕᒻᒥ ᐊᒃᓱᕈᑦᑎᐊᖅᖢᑕ ᐃᖅᑲᓇᐃᔭᖃᑦᑕᖅᓯᒪᓕᕋᑦᑕ 
ᑭᐅᖁᓪᓗᒋᑦ ᐊᕐᓇᐃᑦ ᐃᓕᓴᕆᔭᐅᓯᒪᓂᕆᔭᖏᓐᓄᑦ ᑕᐃᒃᑯᐊᓗ ᐱᖁᔭᒃᓴᐃᑦ ᓴᖅᑭᑕᐅᓚᐅᖅᑐᑦ ᐃᓚᒌᑦ 
ᐱᑦᑎᐊᖃᑦᑕᐅᑎᔭᕆᐊᖃᓐᓂᖏᓐᓄᑦ ᐊᒻᒪᓗ ᑲᑎᒪᕐᔪᐊᕐᓂᕆᓚᐅᖅᑕᕗᑦ ᐃᓅᖃᑎᒌᑦᓯᐊᕐᓂᒃᑯᑦ ᑕᒡᕙᓂ ᓄᓇᕗᒥ 
ᐊᒃᓱᐊᓗᒃ ᐃᖅᑲᓇᐃᔭᖅᓯᒪᖕᒪᑕ. 
 
ᑕᐃᒪᓕ ᑖᔅᓱᒧᖓ ᖃᐅᔨᒪᓗᐊᖅᑕᕋ ᖃᓄᖑᑯᐊ ᐅᑉᐱᖁᓱᓖᕈᓐᓇᖅᑕᕗᑦ ᓄᓇᕗᒻᒥᐅᑕᐅᔪᑦ ᐅᖃᖅᑕᕗᑦ 
ᐅᖃᓪᓚᕆᖃᑦᑕᕋᑦᑎᒍ ᑕᕝᕙᓂ ᒪᓕᒐᓕᐅᕐᕕᒻᒥ ᑕᐃᒪᐃᑦᑐᕈᔫᑎᓪᓗᒋᑦ. ᑕᒫᓂᓕ ᓄᓇᕗᒻᒥ ᐊᕐᓇᐅᒻᒪᑕ ᑕᐃᒪ 
ᐊᐱᖅᓱᖃᑦᑕᖅᑐᑦ ᐅᕙᓂ ᓴᖅᑭᑎᑦᑕᑦᑎᓐᓂᑦ ᐊᐱᖅᑯᑎᐅᔪᓂᒃ. ᖃᓄᖅ ᖃᐅᔨᒪᓂᐊᖅᑭᑕ ᐅᖃᐅᓯᕆᔭᑎᑦ 
ᓱᓕᒐᓗᐊᕐᒪᖔᑕ ᑕᒪᒃᑯᐊ ᐅᖃᐅᓯᒃᑯᑦ ᒥᑭᓪᓕᑎᕆᓂᖅ ᐊᒻᒪᓗ ᐋᓐᓂᖅᓯᓂᖅᐳᑦ?  
 
ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᓂᕈᐊᖅᑕᐅᓯᒪᓪᓗᑕ ᐃᓕᑉᐹᓪᓕᕈᑎᒋᔪᓐᓇᓂᐊᖅᑕᕗᖅᑲᐃ ᒪᓕᒐᓕᐅᕐᕕᒻᒥ. ᑕᐃᒪᓕ 
ᖃᓄᖅ ᖃᐅᔨᒪᒍᓐᓇᖅᐱᑕ ᐃᓕᓐᓂᐊᕋᓗᐊᕐᒪᖔᑦᑕ ᑕᕝᕙᓐᖓᑦ ᖃᓄᐃᓕᐅᕐᓂᐅᓚᐅᖅᑐᒥᒃ ᑕᒪᓐᓇ 
ᐃᑉᐱᒋᓯᓐᓈᕐᓗᒍ ᐋᓐᓂᖅᑎᕆᓂᐅᖃᑦᑕᖅᑐᖅ ᑕᒪᓐᓇ ᓴᖅᑭᔮᕐᖓᑦ ᐊᒻᒪᓗ ᖃᐅᔨᒪᓪᓗᑕ ᓈᓴᐅᑎᑎᒍᑦ 
ᖁᕝᕙᓯᑦᑐᒻᒪᕆᐊᓘᔪᖅ ᓄᖅᑲᕆᐊᖃᖅᑐᖅ ᐅᖃᐅᓯᒃᑯᑦ ᒥᑭᓪᓕᑎᕆᓂᕐᒧᑦ ᐱᒋᐊᖃᑦᑕᕐᖓᑦ. ᐅᕙᖓᓕ 
ᓂᕈᐊᖅᑕᐅᓯᒪᓪᓗᖓ ᓂᑯᕕᓪᓗᖓ ᒥᓂᔅᑕᐅᓪᓗᖓ, ᐊᕐᓇᐅᓪᓗᖓ ᑭᒃᓵᓇᖅᑐᓘᓐᓃᑦ ᑖᓐᓇ ᐅᖃᐅᓯᕆᒋᐊᖓ, 
ᑲᓐᖑᓲᑎᓇᖅᑐᑦ ᓄᓇᕗᒻᒧᑦ.  
 
ᑕᒪᒃᑯᐊ ᖃᓄᐃᓕᐅᕐᓂᕆᕙᑦᑕᕗᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐅᑉᐱᕆᔭᐅᓂᕗᓪᓗ ᖃᓄᐃᓕᐅᕐᓂᖅᑎᒍᑦ 
ᑕᑯᒃᓴᐅᓕᖃᑦᑕᕐᖓᑕ ᑕᖅᑲᒃᑯᓄᖓ, ᑕᖅᑲᒃᑯᓄᖓᓕ ᐊᒻᒪᓗ ᐃᓅᓱᓐᓂᖅᓴᓄᑦ ᐊᕐᓇᓄᑦ. ᑕᐃᒪᓕ ᐃᒫᒃ 
ᐊᕝᕕᐊᕈᑕᐅᓂᐊᖅᑐᓴᐅᓐᖏᒃᑲᓗᐊᖅᑯᖅ ᑕᒪᒃᑯᓄᖓ ᒐᕙᒪᒃᑯᓐᓄᑦ ᓂᕈᐊᖅᑕᐅᓯᒪᒍᒪᔪᓄᓪᓘᓐᓃᑦ. ᑖᓐᓇ 
ᐱᓕᕆᐊᖓ ᓕᓐᑕ ᒐᓐ ᐊᒻᒪᓗ ᒪᐃᔭ ᐃᓕᓴᐱᐅᑉ ᓴᖅᑭᔮᖅᑎᑎᒻᒪᑕ ᐱᔪᓐᓇᕐᓂᖏᓐᓂᑦ ᐊᕐᓇᐃᑦ. ᐄ, 
ᐅᒡᒍᐊᓇᖅᑑᒐᓗᐊᖅ ᐅᕙᓃᓐᖏᒻᒪᑎᒃ, ᓇᓗᓇᐃᖅᓯᒪᓂᐊᕐᖓᑦ, ᓂᐱᓕᐅᖅᓯᒪᓂᖓᕐᖓᓪᓗ ᐃᓱᒫᓗᒍᑎᒋᔭᕋ 
ᒪᑐᐃᖓᑦᑎᐊᕆᐊᖃᓐᓂᖓᓂᒃ ᐱᓕᕆᐊᕆᔭᑦᑎᓐᓂᒃ ᓂᕈᐊᖅᑕᐅᓯᒪᓪᓗᑕ.  
 
ᖃᓄᕐᓗ ᓄᖅᑲᖅᑎᒍᓐᓇᕐᒪᖔᑦᑎᒍᑦ ᑕᒪᓐᓇ ᓄᓇᕗᒻᒥ. ᐅᖃᖅᑕᕗᑦ ᐱᕕᑦᑐᒋᑦ ᐅᖃᖃᑦᑕᕋᑦᑎᒍ ᐃᒫᒃ 
ᓄᖅᑲᑎᑉᐹᓪᓕᕋᓱᓪᓗᒍ ᐅᖃᐅᓯᖃᑲᒻᒪᓐᓂᖅ ᐊᕐᓇᓄᓪᓗ ᓂᖓᕐᓂᖅ? ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑐᓴᖅᑎᑦᑎᒍᒪᔪᖓ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
ᐱᖁᔨᕗᖔᖅᑲᐅᔪᖅ ᒥᔅᑕ ᐲᑕᓴᓐ ᓂᓪᓕᑲᓐᓂᕈᒪᕚ? 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᑐᐃᕋᑖᕐᖓᑕ 
ᐱᖁᔨᕗᖔᕈᒻᒥᒃ. ᑖᒃᑯᐊᓗ ᐅᖃᐅᓯᕆᔭᐅᔪᑦ ᒪᓕᒐᓕᐅᖅᑎᓄᑦ.  
 
ᒪᓕᒐᓕᐅᖅᑎᓂᑦ ᑐᓴᖅᑕᐅᒍᒥᓇᖅᐳᓂᓛᑦ ᑖᓐᓇ ᐃᑲᔪᖅᑐᖅᑕᐅᖁᔭᕋ ᒪᓕᒐᓕᐅᖅᑎᓕᒫᑦᑎᐊᓄᑦ 
ᐅᑉᐱᕆᔭᐅᓕᒃᑲᓂᕐᓂᐊᕋᑦᑕ ᑕᕝᕙᓂ ᒪᓕᒐᓕᐅᕐᕕᒻᒥ. ᑖᓐᓇ ᐃᓱᒪᒋᓪᓗᒍ ᑕᐃᒪᓕ ᐊᑎᖏᑦ ᑕᐃᔭᐅᖃᑦᑕᕐᓗᑎᒃ 
ᓂᕈᐊᖁᔨᓕᖅᑯᖓ. ᖁᔭᓐᓇᒦᒃ. 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ ᐊᐃᕙᔾᔪᑎᔅᓴᐅᒍᓐᓃᕐᖓᑦ 
ᓂᕈᐊᕈᑎᒋᓂᐊᓕᖅᑕᕗᑦ ᐱᖁᔨᕗᖔᕈᑦ. ᑕᐃᒃᑯᐊ ᐃᑲᔪᖅᓱᖅᑐᑦ ᓂᑯᕕᖃᑦᑕᓂᐊᖅᑯᓯ ᐊᑎᖅᓯ ᐅᖃᕋᐃᒍᒃᑭ 
ᐃᖏᑉᐸᓪᓗᓯ. ᑕᐃᒃᑯᐊ ᐃᑲᔪᖅᑐᐃᔪᑦ ᓂᑯᕕᓚᐅᕐᓕᑦ.  
 
ᒥᔅᑕ ᐲᑕᓴᓐ. 
 
ᒥᔅᑕ ᑲᑦᑐᒃ. 
 
ᒥᔅᑕ ᑐᑐ. 
 
ᒥᔅᑕ ᐃᕝᔭᕈᑕᐃᓚᒃ. 
 
ᒥᔅᑕ ᐹᓇᐸᔅ. 
 
ᒥᔅᑕ ᑰᓕ. 
 
ᒥᔅᑕ ᐊᕐᕚᕐᓗᒃ. 
 
ᒥᔅᑕ ᐊᑭᓱᒃ. 
 
ᒥᔅ ᐊᒡᓘᒃᑲᖅ. 
 
ᒥᔅᑕ ᐲᑯ. 
 
ᒥᔅᑕ ᓯᒪᐃᓚᒃ. 
 
ᒥᔅ ᐸᕋᐅᓐ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᓇᑦᑎᖅ. 
 
ᒥᔅᑕ ᒪᑉᓴᓚᒃ. 
 
ᐊᑭᕋᖅᑐᖅᑐᑦ. ᐱᑕᖃᓐᖏᑦᑐᖅ.  
 
ᓂᕈᐊᓐᖏᑦᑐᑦ ᓂᑯᕕᓪᓕᑦ. 
 
ᒥᔅᑕ ᐅᑲᓕᖅ.  
 
ᖁᔭᓐᓇᒦᒃ. ᑖᒃᑯᐊ ᐃᒪᐃᓕᖓᔪᑦ ᓂᕈᐊᕋᑖᖅᑐᑦ: ᐃᑲᔪᖅᑐᐃᔪᑦ, 15; ᐃᑲᔪᖅᑐᐃᓐᖏᑦᑐᑦ, ᐱᑕᖃᓐᖏ; 
ᓂᕈᐊᓐᖏᑦᑐᖅ, 1. ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ, ᒪᓕᒐᓕᐅᖅᑏᑦ. 
 
>>ᐸᑦᑕᑐᖅᑐᑦ 

ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 16. ᐱᖁᔨᕗᖔᕈᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖔᖅᑯᖓ, [ᒪᓕᒐᓕᐅᖅᑎ] ᐃᖃᓗᐃᑦ ᑲᓇᓐᓇᖓᓄᑦ 
[ᐊᐃᑉᐱᖅᑕᐅᓪᓗᖓ], ᐊᑐᖅᑎᓐᖏᓪᓗᒍ ᒪᓕᒐᖅ 4, ᐱᔭᕇᕈᑦᑕ ᒪᓕᒐᓕᐅᕐᕕᒻᒥ ᐱᔭᕇᕐᓂᐊᕐᒪᑦ ᐊᒃᑑᕙ 23, 
2007-ᖑᒐᓱᓐᓂᖓᓂ.  
 
ᒪᒥᐊᓇᖅ, ᐊᖏᖅᑕᐅᒍᒪᕋᑖᕋᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ ᐳᐃᒍᕐᓂᕋᒪ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᐄ, ᐊᖏᖅᑕᐅᖅᑳᕈᒪᒋᐊᖃᖅᑐᑎᑦ ᑖᒃᑯᓇᓐᖓᑦ ᒪᓕᒐᓕᐅᖅᑎᐅᖃᑎᓐᓂᑦ 
ᑲᔪᓯᓚᐅᖏᓂᕐᓂ.  
 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᑎᑦ. [ᑐᑐ.] 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᖅᑳᕈᒪᔪᖓᖃᐃ ᒪᓕᒐᓕᐅᖅᑎᓕᒫᓄᑦ ᑖᓐᓇ ᑲᒪᒋᓂᐊᕐᓗᒍ.  
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᔪᖅ 
ᒪᓕᒐᓕᐅᖅᑎᓕᒫᓄᑦ ᑲᔪᓯᔪᒪᓪᓗᓂ ᑖᒃᓱᒧᖓ ᐱᖁᔨᕗᖔᕈᒻᒧᑦ. ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. ᑲᔪᓯᓚᐅᕆᑦ, 
ᒥᔅᑕ ᑐᑐ. 
 
ᐱᒋᐊᖅᑎᑕᖅ 018 - 2(4): ᑲᑎᒪᓂᕐᒥᒃ ᓄᖅᑲᖓᑯᑖᕐᓂᖅ (ᑐᑐ)  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᒥᐊᓇᖅ, ᐅᖃᖅᑏ. 
 
[ᐱᒋᐊᖅᑎᑦᑎᕗᖓ,] ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᓐᓇᖓᓄᑦ, ᐊᑐᖅᑎᓐᖏᓪᓗᒍ ᒪᓕᒐᖅ 
4, ᒪᓕᒐᓕᐅᕐᕕᒃ ᐱᔭᕇᖅᐸᑦ ᒫᓐᓇᐅᔪᖅ ᐃᖃᓗᓐᓂ ᓄᖅᑲᖓᓂᐊᕐᖓᑦ ᐊᒃᑑᕙ 23, 2007-ᖑᕋᓱᓐᓂᖓᓂ.  
 
ᐊᒻᒪ ᓱᓕ, ᓯᕗᓂᐊᒍᑦ ᐊᒃᑑᕙ 23, 2007-ᒥ, ᐅᖃᖅᑎᐅᔪᖅ ᓈᒻᒪᔅᓴᕈᓂ ᐅᖃᖃᑎᖃᓚᐅᕐᓗᓂ ᒥᓂᔅᑕᐅᔪᓂᒃ 
ᐊᒻᒪᓗ ᒪᓕᒐᓕᐅᖅᑎᐅᔪᓂᒃ ᑕᖅᑲᒃᑯᓇᖓᓗ ᑕᐃᒪᐃᖁᔭᐅᒍᑎᒃ ᑲᑎᒪᔭᕆᐊᖃᖅᑑᑎᒋᔭᐅᑉᐸᑕ ᓯᕗᓂᐊᒍᑦ 
ᓄᖅᑲᖓᑎᓪᓗᒍ, ᐅᖃᖅᑎᐅᔪᖅ ᖃᐅᔨᒃᑲᐃᓯᒪᔪᓐᓇᖅᑐᖅ, ᖃᐅᔨᒃᑲᖅᑕᐅᒍᑎᓪᓗ ᓇᓗᓇᐃᖅᑕᐅᓯᒪᔪᓂᒃ 
ᑲᑎᔪᓐᓇᕋᔭᖅᑐᑎᒃ ᐊᒻᒪᓗ ᐱᓕᕆᐊᒃᓴᒥᓂᒃ ᐱᓕᕆᓗᑎᒃ ᑕᐃᒫᑦᓴᐃᓐᓇᖅ ᓄᖅᑲᕈᑕᐅᓗᓂ 
ᐱᒋᐊᕐᕕᒃᓴᑐᖃᒥᓂᑦᑎᑐᑦ. ᖁᔭᓐᓇᒦᒃ, ᐅᖃᖅᑏ.   
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᐱᖁᔨᕗᖔᕈᑦ ᓈᒻᒪᑦᑐᖅ. ᓂᕈᐊᕈᒪᓕᕐᖓᑕ. 
ᓈᒻᒪᓴᖅᑐᓕᒫᑦ ᐃᓵᓪᓕᑦ. ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑎᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐱᒋᐊᖅᑎᑕᖅ 019 - 2(4): ᑲᑎᒪᓂᖅ ᓄᖅᑲᕐᓂᖓ ᐅᓪᓗᒥᒧᑦ (ᐃᕝᔭᕈᑕᐃᓚᒃ) 

ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᓪᓗᒍ ᒪᓕᒐᖅ 46, ᐱᖁᔨᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᒧᑦ ᐃᖃᓗᐃᑦ ᑲᓇᓐᓇᖓᓄᑦ, ᒪᓕᒐᓕᐅᕐᕕᒃ ᓄᖅᑲᖁᓪᓗᒍ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐱᖁᔨᕗᖔᕈᑦ ᓈᒻᒪᑦᑐᖅ. ᓂᕈᐊᕈᒪᔪᖃᓕᕐᖓᑦ. 
ᓈᒻᒪᓴᖅᑐᑦ ᐃᓵᓚᐅᕐᒥᓕᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᔅᓴᖅ 22-ᒧᑦ. ᑲᑎᒪᔾᔪᑎᔅᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᖅᑲᐃᑎᑦᑎᓗᖓ ᑕᐃᒃᑯᐊ ᐱᖁᑎᔾᔪᐊᓕᕆᓂᕐᒧᑦ 
ᑲᑎᒪᓂᐊᖅᑐᓐ 1:30 ᓇᓄᕐᒥ.  
 
ᑲᑎᒪᔾᔪᑎᔅᓴᑦ ᐊᒃᑑᕙ 23: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎᐅᑉ ᑐᓪᓕᐊ: ᖁᔭᓐᓇᒦᒃ, ᒥᔅᑕ ᑯᐊᒃ. ᑖᓐᓇ ᑲᑎᒪᓂᖅ ᒪᑐᓯᒪᑲᐃᓐᓇᕐᓂᐊᖅᑐᖅ ᑎᑭᓪᓗᒍ 
ᓇᒡᒐᔾᔭᐅᓕᖅᑭᒧᑦ, ᐊᒃᑑᕙ 23, 1:30-ᒥ ᐱᒋᐊᓛᕐᒥᔪᑦ. ᖁᔭᓐᓇᒦᒃ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 10:42ᒥ 
 


